
ავტ. ნათია დოლიძე
ინტერვიუ სანდრო თვალჭრელიძესთან.
სტატიის თანახმად, პარლამენტმა ახალ პრემიერ-მინისტრს, მამუკა ბახტაძეს და მთავრობას ნდობა უკვე გამოუცხადა, თუმცა, ეს მხოლოდ დროებითი გადაწყვეტილებაა და 3-4 კვირაში საკანონმდებლო ორგანოში ბახტაძე განახლებული მინისტრთა კაბინეტით ისევ მივა.
ექსპერტი სანდრო თვალჭრელიძე პრემიერ-მინისტრის თანამდებობიდან გიორგი კვირიკაშვილის გადადგომაზე და მთავრობის ახალ შემადგენლობაზე გამოთქმულ ვარაუდებს გამოცემასთან ინტერვიუში აფასებს. ის ფიქრობს, რომ რუსთაველის პროსპექტზე განვითარებული მოვლენები იყო ბოლო დროს განხორციელებული ცვლილებების მთავარი მიზეზი. მისივე შეფასებით, გიორგი კვირიკაშვილი როგორი კარგი ადამიანიც უნდა იყოს, ფაქტია, რომ ძალოვან სტრუქტურებს ვერ აკონტროლებდა. 
„თანამდებობიდან წასვლისას კვირიკაშვილმაც თქვა, რომ ფუნდამენტურ საკითხებზე უთანხმოება ჰქონდა პარტიის ხელმძღვანელთან. ჩვენ არ ვიცით, რამდენად ღრმა იყო უთანხმოება, ამაზე მხოლოდ ხმები ვრცელდება. თუმცა პრემიერის რანგში კვირიკაშვილის ბოლო განცხადებისას მივაქციე ყურადღება, რომ მას სახელით და გვარით ბიძინა ივანიშვილი ერთხელაც არ უხსენებია, რაც გარკვეული ვარაუდის საფუძველს იძლევა.“ - შენიშნავს რესპონდენტი. 
ექსპერტის მოსაზრებით, პარტიის ლიდერს ბიძინა ივანიშვილს სურს, რომ ქვეყანაში სიმშვიდე იყოს და ძალიან არ მოსწონდა საპროტესტო აქციები, შესაბამისად, კვირიკაშვილთან უთანხმოების მნიშვნელოვანი წილიც ამაზე მოდიოდა. ის დარწმუნებულია, რომ ყოფილ პრემიერს აქციებთან არავითარი კავშირი არ ჰქონდა.
რაც შეეხება საკადრო ცვლილებებს, თვალჭრელიძის თქმით, მთავრობის მეთაურები ძალიან სწრაფად იცვლებიან, რადგან ის გეგმები, რომელთა შესრულებასაც ამ თანამდებობაზე მოსვლისას კისრულობენ, ფუნდამენტური ცვლილებების გარეშე ვერ შესრულდება. რესპონდენტს მაგალითად მოჰყავს ბიძინა ივანიშვილის მოსაზრება, როცა მას ეგონა, რომ სოფლის მეურნეობას განავითარებით ყველა სფერო მოწესრიგდებოდა, თუმცა, ასე არ მოხდა.
„ჩემი აზრით, მამუკა ბახტაძესაც იგივე პრობლემა აქვს, რაც "ქართული ოცნების" ყველა პრემიერს ჰქონდა - მასაც ჰგონია, რომ ქვეყნის მართვა იგივეა, რაც კომპანიის მართვა, თანაც მასაც, როგორც წინამორბედებს, სახელმწიფოს მართვის გამოცდილება არა აქვს.“ - აღნიშნავს ექსპერტი და იმედს გამოთქვამს, რომ ბახტაძემ სახელმწიფოს მართვა თეორიულად მაინც იცის და ესმის ისიც, რომ მთავრობის რეორგანიზაცია უნდა ხდებოდეს იმ გამოწვევებისა და ფუნქციების გათვალისწინებით, რაც ქვეყანას აქვს. 
რესპონდენტისთვის გაუგებარია, როგორ აპირებს 120 მილიონი ლარის დაზოგვას ახალი პრემიერი, თუკი ბიუროკრატიის მნიშვნელოვანი შემცირება არ მოხდება და სამინისტროები მხოლოდ მექანიკურად გაერთიანდებიან. 
თვალჭრელიძისთვის კატეგორიულად მიუღებელია კულტურისა და განათლების სამინისტროების გაერთიანება. „კარგია, რომ პრემიერი პირველივე გამოსვლისას შეეხო განათლების საკითხს, მაგრამ სამინისტროების ამგვარი შერწყმის ინიციატივა მაფიქრებინებს, რომ მაინცდამაინც კარგად ვერ აქვს გაანალიზებული ან ერთი სფეროს, ან მეორის არსი.“ - ფიქრობს ექსპერტი. ის თავს იკავებს წინასწარი შეფასებისგან და იმედს გამოთქვამს, რომ ბახტაძე შეძლებს ურთულეს გამოწვევებთან გამკლავებას.
თვალჭრელიძე ხელისუფლების ერთ-ერთ ყველაზე სუსტ წერტილად სასამართალო სისტემას მიიჩნევს. მისივე თქმით, თუკი თეა წულუკიანი დარჩება მინისტრთა კაბინეტში, ქვეყანაში კვლავაც "მურუსიძის სამართალი" შენარჩუნდება, ამის შედეგს კი "ქართული ოცნება" 2020 წლის არჩევნებზე  მოიმკის.
რაც შეეხება ეკონომიკურ მიმართულებას, რესპონდენტი ეთანხმება მოსაზრებას, რომ საგადასახადო და საბაჟო კოდექსი შესაცვლელია. მისივე თქმით, ცუდი არ არის, როცა მთავრობის მიზანი ხდება ტრანსნაციონალური კომპანიების მოზიდვა, მაგრამ პარალელურად, უმნიშვნელოვანესია ქართული კომპანიების განვითარებაზე ზრუნვა. „მოკლედ, ისევ იქამდე მივდივართ, რომ სახელმწიფოსა და შპს-ს მართვა სხვადასხვა რამ არის.“ - დასძენს ის. 
თვალჭრელიძე ფიქრობს, რომ უსამართლობაა ყველა ბიზნესკომპანიისთვის საგადასახადო დავალიანების სრულად ჩამოწერა, რადგან ამ შემთხვევაში, პატიოსანი გადამხდელი არათანაბარ პირობებში დგება, არაკეთილსინდისიერი გადამხდელი კი ჯილდოვდება. 
ჟურნალისტის კითხვაზე, რამდენად თავისუფალი იქნება ბახტაძე ბიძნა ივანიშვილის გავლენებისგან, ექსპერტი პასუხობს: 
„ჩემი აზრით, ივანიშვილი სტრატეგიული გადაწყვეტილებების მიღებაში მონაწილეობდა მაშინაც, როცა წავიდა პოლიტიკიდან და მონაწილეობს ახლაც, როგორც პარტიის ლიდერი, მაგრამ მეეჭვება, ერეოდეს რუტინულ პოლიტიკურ ცხოვრებაში, სადაც ბახტაძე სრულიად თავისუფალი იქნება.“
თვალჭრელიძე დარწმუნებულია, რომ პრემიერს ექნება საშუალება, თვითონ აარჩიოს კადრები მომავალ მთავრობაში და გადაწყვიტოს, მხოლოდ პარტიული ნიშნით შეარჩევს მინისტრობის კანდიდატებს, თუ გაბედავს, რომ მთავარი კრიტერიუმი პროფესიონალიზმი იყოს.

ავტ. რუსუდან შელია
ინტერვიუ დავით უსუფაშვილთან.
„შენების მოძრაობის“ ლიდერი დავით უსუფაშვილი გამოცემასთან საუბრისას გიორგი კვირიკაშვილის პრემიერ-მინისტრის თანამდებობიდან წასვლის რეალურ მიზეზზე, "მცირე მთავრობის" კონცეფციაზე და მამუკა ბახტაძის კურსზე მსჯელობს. 
ის ფიქრობს, რომ ბოლო პერიოდში მიმდინარე პროცესები მმართველ გუნდში არსებული ქაოსის კიდევ ერთი გამოვლინებაა. მისივე მოსაზრებით, დღეს „კვირიკაშვილის მიერ კარის გაჯახუნების“ და საზოგადოებაში არსებული საპროტესტო ტალღების გამო, მმართველი გუნდი იძულებულია, ფუნდამენტურ განახლებაზე ილაპარაკოს, ბახტაძემ კი სტრუქტურული ცვლილებების აუცილებლობის მომიზეზებითა და დროებითი მთავრობის შექმნით, რამდენიმე კვირა აიღო ამ პრობლემების გადასაწყვეტად.
უსუფაშვილისთვის გაუგებარია, რა მეთოდით აპირებს 120 მილიონი ლარის დაზოგვას ახალი პრემიერი, თუკი  რომელიმე სამინისტრო კი არ უქმდება, მისი ფუნქციები და მოხელეები მთლიანად გადანაწილდებიან სხვა სამინისტროებზე.
რესპონდენტი ამბობს, რომ ყოველი სახელისუფლებო ცვლილება  სამინისტროების გადალაგებით იწყება და ამ პროცესს 30-ჯერ მოესწრო. მისი განმარტებით, სახელმწიფო საქმეებს შეჭიდებული ლიდერები ამ მარტივი ხერხით ცდილობენ საკუთარი სახელმწიფოებრივი ხედვების დემონსტრირებას.
უსუფაშვილი „შენების მძრაობის“ პოზიციას აფიქსირებს და აცხადებს, რომ მთავრობის ზომის შემცირება, მისი ეფექტიანობა და მოქნილობა განისაზღვრება არა მთავრობის წევრების რაოდენობით, არამედ სამინისტროების და მათზე დაქვემდებარებული უწყებების მართებული ფუნქციონალური დალაგებით.
რესპონდენტს სურს, რომ პრემიერმა ბახტაძემ შეძლოს პოლიტიკური კრიზისის დაძლევა და ეკონომიკური კრიზისის თავიდან აცილება. მისივე თქმით, „ქართული ოცნების“ ლიდერებმა უნდა გაიაზრონ, რომ მართვის სისტემის გასწორებამდე ყველა ახალი რეფორმა, მათ შორის განათლებასა თუ ეკონომიკაში, მარცხისთვის არის განწირული და უნდა მოხდეს არსებული ხარვეზებს საფეხურობრივად აღმოფხვრა, წინააღმდეგ შემთხვევაში, ბიძინა ივანიშვილს შემდეგი სვლა აღარ დარჩება.
უსუფაშვილი პრემიერ-მინისტრის ცვლილების საჭიროებას ასე ხსნის: „გარკვეული გაგებით, ბახტაძის დანიშვნით ივანიშვილი, კვირიკაშვილის გავლით, ღარიბაშვილს დაუბრუნდა. კვირიკაშვილს ჰქონდა ივანიშვილისგან დამოუკიდებელი საჯარო-პოლიტიკური ბიოგრაფია, რაც არ ჰქონდა არც მის წინამორბედს და არც მის შემცვლელს. როგორც ჩანს, კვირიკაშვილის ამ განმასხვავებელმა ასპექტმა მნიშვნელოვანი როლი ითამაშა ივანიშვილის მეორედ მოსვლის მომწიფებაში და იგი ახლა ცდილობს თავიდან აიცილოს მესამედ მოსვლის საჭიროება“.
უსუფაშვილის ინფორმაციით, საქართველოს დიპლომატიური კორპუსი სრულადაა მობილიზებული, რათა პარტნიორები დაამშვიდონ და ქვეყნის დასავლური კურსის უცვლელობაში დაარწმუნონ.
ჟურნალისტის კითხვაზე, ხომ არ აპირებს იგი გიორგი მარგველაშვილთან და გიორგი კვირიკაშვილთან თანამშრომლობას, პასუხობს, რომ მან მიიღო საკუთარი წილი ოპოზიციურ-სახელისუფლებო გაკვეთილები და აღარ აპირებს არასწორ სისტემაში თუნდაც სწორ ადამიანებთან ერთად საქმიანობას, თუმცა, თვლის, რომ სწორ სისტემაში გამრუდებულებსაც აქვთ გასწორების შანსი:
„ ჩემი გადმოსახედიდან, ამ სწორ სისტემას 30-წლიან სახელმწიფოებრივ-პოლიტიკურ გამოცდილებაზე და 30-წლიანთა ლიდერობაზე დაფუძნებული ახალი პოლიტიკური ორგანიზაცია ჰქვია. თუ ამ საქმეში წვლილის შეტანა იქნება გამაერთიანებელი მიზანი და არა ვინმეთი საერთო იმედგაცრუება, პერსონალური ემოციები თუ პოლიტიკური რევანში, მაშინ ხსენებული ტრიოს ერთად ხილვაც წარმომიდგენია და ერთად შრომაც.“
რაც შეეხება „ქართული ოცნების“ მომავალს, უსუფაშვილი მიიჩნევს, რომ ეს დამოკიდებულია ბიძინა ივანიშვილის მიერ არჩეულ გზაზე, თუმცა, ფიქრობს, რომ დაშვებულმა შეცდომებმა მისივე არჩევანის თავისუფლება მკვეთრად შეზღუდა და 2018-ში ივანიშვილს ძალიან წინდახედული და ფრთხილი ნაბიჯებით მოქმედება მოუწევს.

[bookmark: _Toc517703014]"თეა წულუკიანი სკამის შესანარჩუნებლად ბევრ რამეზეა წამსვლელი" (კვირის პალიტრა)
ავტ. რუსუდან შელია
ინტერვიუ ლია მუხაშავრიასთან. 
მთავრობის შემადგენლობაში დაანონსებულ ცვლილებებს "კვირის პალიტრასთან" უფლებადამცველი ლია მუხაშავრია აფასებს. ის თვლის, რომ გაფართოებული ფუნქციების მქონე იუსტიციის სამინისტროს იდეა კარგია, თუმცა, თუ თეა წულუკიანი დარჩება მის ხელმძღვანელად, კრიზისი ციხეებშიც დაიწყება, რაც ხელისუფლებას უფრო კატასტროფულ შედეგამდე მიიყვანს. რესპონდენტი ეჭვობს, რომ წულუკიანი პირადი ურთიერთობებით ახერხებს სკამის შენარჩუნებას, თუმცა უნდა თუ არა ამ ტვირთის ზიდვა მამუკა ბახტაძეს, ეს მალე გამოჩნდება. ის აქვე მიუთითებს, რომ იუსტიციის მოქმედი მინისტრი სკამის შესანარჩუნებლად ყველაფერზე წავა.
მუხაშავრიას მოსაზრებით, დროებითი მთავრობის დამტკიცება, რომელიც კონსტიტუციას ეწინააღმდეგება, თეა წულუკიანთან ჭიდაობის შედეგია, - "ქართულ ოცნებაში" არსებული კლანური დაპირისპირება მამუკა ბახტაძეს არ აძლევს შესაძლებლობას, მთავრობა კვალიფიციური კადრებით დააკომპლექტოს.
უფლებადამცველი მიესალმება სამინისტროების რაოდენობის შემცირებას, თუმცა, აქვე დასძენს, რომ სანამ ერთ პირს შეეძლება ნებისმიერი თანამდებობის პირის ერთ დღეში გადაყენება, ოპტიმიზმის საფუძველი არ იარსებებს და სტრუქტურულ ცვლილებებზე საუბარიც წინასაარჩევნო ტრიუკის ნაწილი იქნება.

[bookmark: _Toc517703015]რა "გაათეთრებს" "შავ სიას"?! (კვირის პალიტრა)
ავტ. ემა ტუხიაშვილი
სტატიის ავტორი ციტირებს პრემიერ-მინისტრი მამუკა ბახტაძის განცხადებას ქვეყანაში არსებულ ჭარბვალიანობის პრობლემასთან დაკავშირებით და წერს მის ინიციატივებზე, მოსახლეობის ნეგატიური საკრედიტო სიიდან დახსნის თაობაზე. ჟურნალისტმა კითხვით, როგორ უნდა ებრძოლოს სახელმწიფო აღნიშნულ პრობლემას, რამდენიმე რესპონდენტს მიმართა.
ეკონომიკის მეცნიერებათა დოქტორი ლია ელიავა ფიქრობს, რომ "შავ სიაში" შესული მოქალაქეების დასახსნელად ერთადერთი გამოსავალი შეიძლება იყოს მათი საკრედიტო დავალიანების გადახდა, მაგრამ კონტრპროდუქტიული იქნება, რადგან დიდ ფინანსურ რესურსთან ერთად, ხელისუფლებას მორალურ-ეთიკური პასუხისმგებლობაც დაეკისრება, რადგან  სახელმწიფომ ვალები უნდა დაუფაროს იმ მოქალაქეებს, ვინც სესხად აღებული ფული უკვე მოიხმარა, მაშინ როცა მთავრობა სოციალურ გასაცემლებზე დამატებით თანხებს არ ხარჯავს. ეს კი მოსახლეობის სხვადასხვა სოციალურ ფენას შორის კონფლიქტის გაღვივებას შეუწყობს ხელს. 
„თუ საქართველოს მთავრობა და ეროვნული ბანკი არ აღიარებენ, რომ მოსახლეობის ნაწილი საქართველოში გადახდისუუნაროა იმ კაბალური პირობების გამო, რომელთაც მათ სხვადასხვა ფინანსური ინსტიტუტი სთავაზობს, ამ ადამიანებს მდგომარეობას ვერაფერი შეუმსუბუქებს.“ - ამბობს ელიავა და აქვე დასძენს, რომ აუცილებელია ინდივიდუალური მიდგომა და ეროვნული ბანკის მიერ ნორმატიული აქტების დროულად მიღება, რათა რეგულირდებოდეს საკრედიტო ბიუროების საქმიანობა და ხელის ერთი მოსმით ყველა "შავ სიაში" არ ხვდებოდეს.
საპარლამენტო უმრავლესობის წევრი დავით ჭიჭინაძე აცხადებს, რომ ქვეყანაში გაცემულია 9 მილიარდ ლარამდე სამომხმარებლო სესხი. ის ფიქრობს, რომ ჯერ უნდა მოხდეს ამ პროცესის შეჩერება და მთელი რიგი რეგულაციებისა, რომლებიც ეტაპობრივად ამოქმედდება ფინანსური სექტორისთვის, სწორედ ამისკენ არის მიმართული, ვითარებიდან გამოსვლის გზებზე მსჯელობა კი ამის შემდეგ უნდა დაიწყოს.   


[bookmark: _Toc517703016]"ოზურგეთი ურთიერთობების ქალაქია და ლაჩრულად ცემას არავის აპატიებენ" (კვირის პალიტრა)
ავტ. რუსუდან შელია
სტატიაში საუბარია 15 ივნისს ოზურგეთის საკრებულოში განვითარებულ მოვლენებზე, როცა "ნაციონალური მოძრაობის" წევრ ბესო ქათამაძეს ფიზიკური შეურაცხყოფა მიაყენეს. 
გამოცემასთან საუბრისას დაზარალებული აცხადებს, რომ "ქართულმა ოცნებამ" პოლიტიკური პასუხისმგებლობა უნდა აიღოს და ვინც მის ცემაში მონაწილეობდა, ყველამ თანამდებობა უნდა დატოვოს. მათ შორის, ფრაქციისა და კომისიის თავმჯდომარეებმა: გოჩა კილაძემ, ტარიელ აროშიძემ და გეგა ჩავლეიშვილმა. მისი განმარტებით, ფიზიკურო ანგარიშსწორების მიზეზი სოციალურ ქსელში დაწყებული სიტყვიერი დაპირისპირება გახდა.
„სამწუხაროდ, ავიწყდებათ, რომ ოზურგეთი ურთიერთობების ქალაქია და ლაჩრულად ცემას არავის აპატიებენ - თუ ჩვენი მოთხოვნები არ დაკმაყოფილდება, "ქართული ოცნების" წევრებს კაბინეტებიდან ხალხი გამოიყვანს.“ - აცხადებს ქათამაძე. 
ოზურგეთის საკრებულოს თავმჯდომარის მოადგილე გიორგი ღურჯუმელიძე ამბობს, რომ ოპონენტებს შორის ურთიერთობის გარკვევა სამართლებრივი გზით უნდა ხდებოდეს, თუმცა "ნაციონალური მოძრაობის" მოთხოვნები და ლოზუნგები სამართლებრივ ჭრილს გასცდა. მისივე თქმით, მხარეებს შორს მტყუან-მართალი გამოძიებამ უნდა დაადგინოს.

[bookmark: _Toc517703017]ალია
[bookmark: _Toc517703018]„კახი კალაძე საპრეზიდენტო კანდიდატად განიხილება“ – „გიორგი გახარია მინისტრთა ახალ კაბინეტში აღარ იქნება“ (ალია) 
ავტ.: ნინო სამხარაძე 
ინტერვიუ ვალერი გელბახიანთან 
ინტერვიუს შესავალში ჟურნალისტი წერს, რომ მმართველ გუნდში შიდა დაპირისპირებები გრძელდება და ახალი რყევები იმაზე იქნება დამოკიდებული, თუ ვინ დარჩება მინისტრთა კაბინეტში. ნინო სამხარაძის თქმით, თეა წულუკიანი „გუნდში ის პოლიტიკური ეკალია, რომელიც ვის სად გაერჭობა, არავინ იცის, ამიტომაც, გარე-გარე უვლიან, უნიავებენ და ამზადებენ, რომ ის უნდა წავიდეს“. 
ჟურნალისტის აზრით, იუსტიციის მინისტრი ტარტაროზული გამოთქმებით ტრაგიკომიკური ფიგურა ხდება, რომელიც ვერ იაზრებს, რომ მთავრობაშია და არა ოპოზიციაში და მისი მინისტრობის პირობებში სამართლიანობის აღდგენა ანეკდოტად იქცა.  – „ერთი რამ ცხადია, ხელისუფლებამ კონსტიტუცია პამპერსად ამოიდო და კვაზიპოლიტიკის კეთება დაიწყო. სამკვირიანი ტექნიკური მთავრობა გამოიგონა და ყველას თავზე გადაიარა“, - წერს ნინო სამხარაძე. 
ვალერი გელბახიანი „ალიასთან“ ინტერვიუში ამბობს, რომ გიორგი კვირიკაშვილის გადაყენება ლოგიკური იყო, რადგან ქვეყანაში სოციალურ-ეკონომიკური მდგომარეობა არ გაუმჯობესებულია, ამ ყველაფერს კი უკმაყოფილების ახალი ტალღა და სახალხო პროტესტი დაემატა, რის გამოც ცვლილებები გარდაუვალი გახდა. 
მისი ინფორმაციით, ბიძინა ივანიშვილი კვირიკაშვილს გადადგომის საკითხს სამი თვის განმავლობაში უყენებდა, თუმცა, ექსპრემიერი 26 მაისამდე ითხოვდა დარჩენას, რათა დამოუკიდებლობის დღის ღონისძიება ჩაეტარებინა. ვალერი გელბახიანი ხაზს უსვამს, რომ გიორგი კვირიკაშვილი გახდა და მისი წასვლა პოლიტიკურ სისხლის ცვლას დაედო საფუძვლად. 
კითხვაზე, რატომ არ გახდა გიორგი გახარია პრემიერ-მინისტრი, ვალერი გელბახიანი პასუხობს, რომ გახარიას კანდიდატურაზე უარის თქმა ქუჩის აქციებმა განაპირობა და პრემიერი სწორედ მანიფესტაციებმა შეცვალა. – „რატომღაც, ივანიშვილს იმის განცდა ჰქონდა, რომ კვლავ აქვს ჭარბი ავტორიტეტი ქვეყანაში, მაგრამ ამ აქციებმაც დაანახა, რომ მას ეს ავტორიტეტი აღარ გააჩნია. ერთ მშვენიერ დღეს, შეიძლება ივანიშვილს მიადგეს ეს ხალხი სახლში. აქედან გამომდინარე, მას უნდა გაეტარებინა ისეთი ღონისძიება, რომელიც თეორიულად მაინც, სოციალური და ეკონომიკური პრობლემის მოგვარებაზე იქნებოდა ორიენტირებული, ამიტომაც შეირჩა პრემიერი ეკონომიკური გუნდიდან“, - განმარტავს გელბახიანი და დასძენს, რომ ძალოვანი უწყებიდან პრემიერის დანიშვნა ძალის დემონსტრირება იქნებოდა, რეფორმისტული განწყობილების ეკონომიკის სპეციალისტი და საზოგადოებაში განსხვავებულად აღიქმება. 
ვალერი გელბახიანის აზრით, ბიძინა ივანიშვილმა დაინახა, რომ ხალხში პროტესტი უკვე საკმაოდ მომძლავრებულია და მოსახლეობა ყველაფერზე ქუჩაში გამოდის, ამიტომაც ჩააბარა მან სარალიძის საქმის საგამოძიებო კომისია ოპოზიციას და პროცესები ქუჩიდან დახურულ სივრცეში გადმოიტანა, რადგან ექსპრემიერი კარგად ხედავს, რომ ერევნის სცენარის გადმოტანის საფრთხე არსებობს. 
რესპონდენტი მიიჩნევს, რომ სამინისტროების გაერთიანების თემა თეა წულუკიანისა და სოზარ სუბარის სახლში გასაშვებად არის მოფიქრებული, რადგან ბიძინა ივანიშვილი „სხვანაირად ვერ დაძრავდა ადგილიდან ვერც წულუკიანს და ვერც სოზარ სუბარს“. გელბახიანის განმარტებით, სოზარ სუბარს ამ წლების განმავლობაში გარკვეული შრომა გაწეული აქვს, არც კორუფციაშია შემჩნეული და მას დაუმსახურებლად ვერ გაუშვებდნენ, ამიტომაც გადაწყდა მისი პოლიტსაბჭოს წევრად დანიშვნა და ფუნქციის შენარჩუნება. რაც შეეხება თეა წულუკიანს, ვალერი გელბახიანის თქმით, მინისტრმა სასამართლოს გადაწყვეტილების აღსრულებაზე თქვა უარი და მხოლოდ ეს ერთი საკითხიც საკმარისი მიზეზია მისი იმპიჩმენტისთვის. 
ანალიტიკოსის განცხადებით, სამინისტროების ოპტიმიზაცია ფინანსურ საკითხებს არ უკავშირდება და ეს წმინდა პოლიტიკური თემაა. 
ვალერი გელბახიანი დარწმუნებულია, რომ „ქართულმა ოცნებამ“ სამკვირიანი მთავრობა, ერთი მხრივ, წინასაარჩევნოდ პროტესტის ჩასახშობად დაასახელა, მეორე მხრივ კი ამ პერიოდში უნდა შეიცვალოს ყველა ის ფიგურა, ვის მიმართაც საზოგადოებაში ნეგატიური დამოკიდებულებაა. ამის მიუხედავად, გელბახიანის აზრით, საპრეზიდენტო არჩევნების წინ საპროტესტო ტალღა აუცილებლად იქნება, რადგან უკმაყოფილო ხალხი არსად წასულა. იგი ასევე ხაზს უსვამს, რომ ტექნიკური მთავრობის დანიშვნის მექანიზმი კონსტიტუციაში არ არსებობს და ეს კანონის უგულებელყოფაა. 
რესპონდენტის პროგნოზით, საპრეზიდენტო კანდიდატად კახა კალაძის დასახელებაც არაა გამორიცხული, მას სურვილი აქვს, თუმცა, შესაძლებელია კენჭი თავად ივანიშვილმაც იყაროს, რადგან პრეზიდენტობის კანდიდატებთან დაკავშირებით გუნდის შიგნით წინააღმდეგობაა და შესაძლოა პარტიის თავმჯდომარემ ამ გზით გადაწყვიტოს პრობლემის მოგვარება. 
ვალერი გელბახიანი ფიქრობს, რომ საინტერესოდ წარიმართება პროგნოზები იმ შემთხვევაში, თუკი გიორგი მარგველაშვილიც გადაწყვეტს არჩევნებში მონაწილეობას. 
ვალერი გელბახიანი გიორგი კვირიკაშვილის ფაქტორზეც საუბრობს. ამბობს, რომ კვირიკაშვილს საპარლამენტო გუნდში 44 დეპუტატი ჰყავს, რომლებმაც ახლა უნდა გადაწყვიტონ სად იქნება მათი ადგილი სამომავლოდ. რესპონდენტის განმარტებით, თუ გიორგი კვირიკაშვილი გაიბრძოლებს და ბიძინა ივანიშვილს თავისი გუნდით დაუპირისპირდება, შესაძლოა, ვადამდელი საპარლამენტო არჩევნების საკითხიც დადგეს. კითხვაზე, რამდენად შეუძლია გიორგი კვირიკაშვილს ბიძინა ივანიშვილისთვის რეალური საფრთხის შექმნა, ვალერი გელბახიანი პასუხობს: „მიუხედავად იმისა, რომ გიორგი კვირიკაშვილს მაღალი ქარიზმატული თვისებები არ აქვს, ჭადრაკის დაფაზე უკავია ცენტრალური ადგილი. იმიტომ, რომ რამდენი დეპუტატიც მას ჰყავს, იმდენი ჰყავს დაახლოებით კალაძესაც. ეს ერთად ჯამში იმაზე მეტია, ვიდრე ივანიშვილის კორპუსი. თუ პარლამენტში ეს ორი ძალა გადათამაშდება და უმრავლესობის გადაწყვეტილებებს არ დაუჭერს მხარს, მაშინ უმრავლესობა ვერასდროს ვეღარ მიიღებს გადაწყვეტილებას და უუნარო გახდება, რაც არის პარლამენტის დათხოვნის მექანიზმი ვიდრე პრეზიდენტად მარგველაშვილია“. 
გელბახიანი აქვე დასძენს, რომ ამ გარემოებებს ბიძინა ივანიშვილი იაზრებს, ამიტომაც, ის იძულებული გახდება კომპრომისზე წავიდეს კვირიკაშვილთან რიგ საკითხებზე.
რაც შეეხება იმ ფაქტს, რომ პრეზიდენტს ბოლო ექვსი თვის ვადაში პარლამენტის დათხოვნის უფლება არ აქვს, გელბახიანი ფიქრობს, რომ ამ შემთხვევაშიც მოიფიქრებს მარგველაშვილი რამეს და თუკი ტექნიკური მთავრობის დანიშვნა მოხერხდა, ვადამდელი არჩევნების საკითხის დაყენებაც შესაძლებელია. 
ინტერვიუს დასასრულს, ვალერი გელბახიანი მამუკა ბახტაძესაც აფასებს. მისი აზრით, ბახტაძე ამ ეტაპზე ისეთ განცხადებებს აკეთებს, რაც პირდაპირ ურტყამს საბანკო სექტორსა და ბიძინა ივანიშვილს, შესაბამისად, რთული სათქმელია იქნება თუ არა ახალი პრემიერი მარიონეტი, რადგან მას ესმის, ქვეყნის განვითარების შემაფერხებელი მნიშვნელოვანი ფაქტორი ბანკებია. 
გელბახიანის მტკიცებით, მომავალ მინისტრთა კაბინეტში დიმიტრი ქუმსიშვილი, თეა წულუკიანი, მიხეილ გიორგაძე, სოზარ სუბარი და გიორგი გახარია ვერ მოხვდებიან, რადგან გახარიასა და ბახტაძის ერთად მუშაობა არ გამოვა. თუმცა, რესპონდენტის პროგნოზით, „ქართული ოცნების“ ეს მთავრობაც მალე შეიცვლება, რადგან სახელისუფლებო გუნდს პოლიტიკური კადრები არ ჰყავს. 

ავტ.: ნინო სამხარაძე 
ინტერვიუ ნინო ბურჯანაძესთან 
ინტერვიუს დასაწყისში ჟურნალისტი წერს, რომ „ბიძოწაღებული“ მთავრობა „უტორმუზოდ“ მიექანება ბნელსა და უკუნეთში, ხალხისთვის კი ირაკლი ალასანიას კითხვა გახდა აქტუალური - „ჩვენ რა ვქნათ, ჩვენ?!“ 
ნინო ბურჯანაძე მიიჩნევს, რომ შვილმკვდარი მამების აქციამ მნიშვნელოვანი გარდატეხა მოახდინა, რადგან საზოგადოებამ ხელისუფლებას აჩვენა, უსამართლობას არ შეეგუება. ბურჯანაძის მტკიცებით, პროტესტი სამომავლოდაც გაგრძელდება, რადგან მაჩალიკაშვილისა და სარალიძის საქმეებში ნივთმტკიცებების განადგურების კვალი იკვეთება, ხელისუფლება კი გამოძიებით დაინტერესებული არ არის და საზოგადოება ამას არ მოითმენს. 
„დემოკრატიული მოძრაობის“ ლიდერი გიორგი კვირიკაშვილის გადადგომის საკითხზეც საუბრობს. მისი აზრით, გიორგი კვირიკაშვილის გადაყენების მიზეზი რეალურად ბიძინა ივანიშვილის ეჭვიანობა გახდა, რადგან მას მიუვიდა ხმები, რომ პრემიერი უცხოელ პარტნიორებთან არაფორმალურ მმართველობაზე საუბრობდა. – „ეს იყო ივანიშვლის შურისძიება, ამაში დარწმუნებული ვარ. იმიტომ, რომ ივანიშვილს არანაირად არ აინტერესებს არც საქმე, არც პროფესიონალიზმი. ივანიშვილისათვის მთავარია მისდამი პირადი, მონური ერთგულება და ასევე ის, რომ მის მუდმივ ძალაუფლებას არ დაემუქროს საფრთხე“, - აცხადებს ბურჯანაძე და დასძენს, რომ დღევანდელ პირობებში არ აქვს მნიშვნელობა მინისტრების ვინაობას, რადგან ყველაფერი ისევ ერთი კაცის ნება-სურვილზეა დამოკიდებული და ეს უკვე მეორე პრემიერ-მინისტრის შეცვლით გამოიკვეთა. 
ნინო ბურჯანაძე ფიქრობს, რომ ბიძინა ივანიშვილმა მამუკა ბახტაძის პრემიერად დასახელებითაც გამოხატა საზოგადოებისადმი დამოკიდებულება - დაასახელა კანდიდატი ორთვიანი პოლიტიკური გამოცდილებით, რომელმაც 2012 წელს „ნაციონალური მოძრაობისთვის“ გაიღო თანხა. ოპოზიციონერი პოლიტიკოსი დარწმუნებულია, რომ ბიძინა ივანიშვილი ადამიანებს უბედავს იმდენს, რამდენასაც ეს ადამიანები მოითმენენ. – „სანამ ბიძინა ივანიშვილის მხრიდან ჩვენზე ფეხების შეწმენდას და სილის გაწვნას მოვითმენთ, მანამ, ის, რა თქმა უნდა, ასე მოიქცევა“. 
ნინო ბურჯანაძე „ალიასთან“ ინტერვიუში ხაზგასმით აღნიშნავს, რომ მისი ამოცანა პირველ ეტაპზე ხელისუფლებასთან ბრძოლაა და ამ პირობებში „ნაციონალური მოძრაობისთვის“ ხელისშეშლას არ აპირებს. მისი განმარტებით, მას შემდეგ, რაც „ქართული ოცნების“ სახლში წასვლა გადაწყდება, გაჩნდება ამოცანა, არ დაბრუნდეს ხელისუფლებაში „ნაციონალური მოძრაობა“, თუმცა, ამ ეტაპზე ეს მთავარი საკითხი არ არის. – „პოლიტიკურ პარტიებს გვაქვს სხვა დღის წესრიგი და არ მგონია, რომ ჩვენ ამაში ერთმანეთს ხელი უნდა შევუშალოთ. მით უმეტეს ამ ფონზე, როდესაც პრემიერ-მინისტრი გვყავს ისეთი, რომელიც „ნაციონალურ მოძრაობას“ აფინანსებდა ივანიშვილის ხელისუფლებაში მოსვლადე და საერთოდ, ის განცხადება, რაც პრემიერ-მინისტრმა და უმრავლესობამ გააკეთა, რომ თურმე, შეაშინეს, ტექნიკურად გამოიყენეს ბახტაძის ანგარიში, რომ „ნაციონალური მოძრაობისთვის“ 20 000 ლარი გადაერიცხათ, ეს კიდევ უფრო მეტი უბედურებაა! როცა გყავს პრემიერ-მინისტრი, რომელიც შეიძლება შეაშინო, ულტიმატუმი წაუყენო და იძულებით რამე გააკეთებინო და ასეთ ადამიანს პრემიერ-მინისტრად ნიშნავ, მე მგონი, აქ ყველაფერი გასაგებია... რომელ თავმოყვარეობაზე შეიძლება იყოს ლაპარაკი?!“, - აღნიშნავს ბურჯანაძე. 
„დემოკრატიული მოძრაობის“ ლიდერის განცხადებით, ხელისუფლებამ „ნაციონალური მოძრაობა“ შეგნებულად გადაარჩინა, რომ თუკი ეს პარტია ქუჩაში გამოვიდოდა და რამეს იტყოდა, დანარჩენი ოპოზიცია გაჩუმებულიყო, რათა მისი თანამოაზრის იარლიყი არ ჰქონოდა, თუმცა, ეს მიდგომა არ ამართლებს და პარტიები პრობლემურ საკითხებს მაინც აპროტესტებენ.
ნინო ბურჯანაძე ფიქრობს, რომ ამ პირობებში ტექნიკური მთავრობის კონსტიტუციორობაზე საუბარი არ ღირს, რადგან ბიძინა ივანიშვილი ლამის თავის მებაღის პირველ პირად დანიშვნასაც აღარ ერიდება, შესაბამისად, მნიშვნელოვანია ვადამდელი არჩევნების ჩატარება, თუმცა, მანამდე საარჩევნო სისტემის შეცვლაა აუცილებელი, წინააღმდეგ შემთხვევაში ის შედეგი დადგება, რასაც ხელისუფლება მოინდომებს. 
ბურჯანაძის პროგნოზით, თუკი ბიძინა ივანიშვილი კვლავ გაყალბებული არჩევნების გზით წასვლას გადაწყვეტს, პროცესები რევოლუციური სცენარით გაგრძელდება - „მას უბრალოდ ჩამოაგდებენ და კინწისკვრით გააგდებენ“. 
ნინო ბურჯანაძე არ გამორიცხავს, საპრეზიდენტო არჩევნებში კენჭი თავად ივანიშვილმა იყაროს. მისი თქმით, ეს კარგიც იქნება, რადგან ასეთ შემთხვევაში ყველაფერს თავისი სახელი დაერქმევა, თუმცა, უკვე დაგროვებული პრობლემების მოგვარება ვერ მოხერხდება. პოლიტიკოსის აზრით, ასევე საინტერესო იქნება ამ შემთხვევაში რომელ სასახლეს აირჩეს პრეზიდენტი ივანიშვილი ავლაბრისას თუ იმას, რომელიც ბაზრის მოედანთანაა და რომელსაც უცხოური დელეგაციების მიღების ადგილმდებარეობა არ გააჩნია. 
„დემოკრატიული მოძრაობის“ ლიდერი განმარტავს, რომ ავლაბრის რეზიდენციის აშენების წინააღმდეგი იყო, მაგრამ როდესაც უკვე სასახლე ყველა კომუნიკაციით მზად არის, მის შეცვლაზე ლაპარაკი არც უნდა მიმდინარეობდეს, თუმცა, მისი განცხადებით, ბიძინა ივანიშვილს, როგორც ჩანს, სურს ქვეყანას ატრიბუტიკა დაუკარგოს და ამას წარმატებითაც ახერხებს, რადგან საქართველო ერთ დიდ ჭორვილადაა ქცეული - „მას ნერვებს უშლის, რომ ვიღაცა იმავე სიმაღლეზეა თბილისში, რა სიმაღლეზეც მისი სახლია“. 
კითხვაზე, ჩაერთვება თუ არა საპრეზიდენტო არჩევნებში, ნინო ბურჯანაძე პასუხობს, რომ ამ ნაბიჯს იმ შემთხვევაში გადადგამს, თუკი გამოჩნდება, რომ ხალხი თავისუფლებისთვის მზადაა და არ აპირებს ფულის სანაცვლოდ კვლავ ივანიშვილს მიეყიდოს.  

ავტ.: ლევან ჯავახიშვილი 
ინტერვიუ ლაშა ამირეჯიბთან 
ლაშა ამირეჯიბი „ალიასთან“ ინტერვიუში აცხადებს, რომ ბიძინა ივანიშვილს ანაკლიის პორტის მშენებლობასთან დაკავშირებით არასწორი ინფორმაცია მიუტანეს, თითქოს საბიუჯეტო ხარჯი, 100 მილიონამდე თანხა არამიზნობრივადაა გახარჯული. ამირეჯიბის ცნობით, ანაკლიის პორტის მშენებლობას დანიური კომპანი „მაერსკი“ და მისი ლობისტები აფერხებენ, რადგან „მაერსკის“ შვილობილი კომპანია ფოთის პორტის მეწილეა და გააზრებული აქვთ, რომ ახალი პროექტის განხორციელების შემთხვევაში ანაკლია გახდება ქართული ეკონომიკის მთავარი ძარღვი და  არა მხოლოდ ქართულ, არამედ წამყვან საერთაშორისო პორტებსაც, მათ შორის რუმინეთის კონსტანცას პორტსაც  გაუწევს კონკურენციას, რითაც საქართველოს ბიუჯეტში შემოსავალი მნიშვნელოვნად გაიზრდება, თუმცა ფოთის პორტი გაკოტრდება, რადგან, ანაკლიისგან განსხვავებით, მას დიდი წყალწყვის გემების მისაღებად სიღრმე არ ჰყოფნის. 
რესპონდენტი აქვე ამბობს, რომ ბიძინა ივანიშვილს „მაერსკის“ ლობისტებმა ფოთის პორტის სიღრმის გაფართოებაც შესთავაზეს, რაზეც ექსპრემიერი სერიოზულად დაფიქრდა, თუმცა, ინფორმაციის შესწავლის შემდეგ გამოჩნდა, რომ ეს შესაძლოა ეკოკატასტროფის გამომწვევი გახდეს და პორტი მთლიანად განადგურდეს. 
ლაშა ამირეჯიბი ამბობს, რომ ანაკლიის პორტის მშენებლობა ბევრ ქვეყანას არ აწყობს, მათ შორის არც ამერიკასა და ჩვენს მეზობელ ქვეყნებს, რადგან საქართველო ამ შემთხვევაში ძლიერი ეკონომიკის მქონე სახელმწიფო გახდება. მისივე თქმით, ანაკლიის პორტის მშენებლობის ჩასაშლელად ბიძინა ივანიშვილს არაერთი ცრუ ინფორმაცია მიაწოდეს, მათ შორის, თითქოს გიორგი კვირიკაშვილი და მამუკა ხაზარაძე „ნაცების“ და სარალიძის აქციას აფინანსებდნენ, რაც ჰიპოთეტურად შესაძლებელია, მაგრამ ჭორია, რადგან მამუკა ხაზარაძემაც და სხვა ბანკის წარმომადგენლებმაც კარგად იციან, რომ ადრე თუ გვიან მოუწევთ საპროცენტო განაკვეთის დაწევა და კოლოსალურ თანხებზე უარის თქმა და ამას მოქმედი ან შემდეგი ხელისუფლება აუცილებლად გააკეთებს. 
ლაშა ამირეჯიბი ახალ პრემიერ-მინისტრსაც აფასებს. მისი აზრით, მამუკა ბახტაძისთვის შავი ლაქაა „ნაციონალებთან“ კავშირი, ასევე პრობლემა იქნება ისიც, რომ ახალ პრემიერს, გიორგი კვირიკაშვილის მსგავსად, ძალოვანების საქმეებში არავინ ჩააყენებს და ამ სფეროს ბიძინა ივანიშვილის გარემოცვის რომელიღაც წევრი მართავს. – „მე ზღაპრებისა აღარ მჯერა. პატრონის გარეშე საბანკო ანგარიშს ვერავინ გამოიყენებს. ფაქტია, ეგ კაცი იყო „ნაცების“ ბიზნესმენების დაქირავებული მენეჯერი და ეს მისთვის დიდი შავი ლაქაა. ახლა, მე რომ ვინმე მეკითხებოდეს, მაგას არ დავნიშნავდი პრემიერად, სხვას მოვძებნიდი, თუმცა, ჯერ კრიტიკას ვერ დავუწყებ. ვფიქრობ, რომ ეკონომიკური გუნდის პრობლემებს რომც მოერიოს, სხვა საკითხებს ვერ მოაგვარებს ბახტაძე“, - აცხადებს ამირეჯიბი. 
რესპონდენტი მიიჩნევს, რომ „ნაციონალური მოძრაობა“ და „ევროპული საქართველო“ არათუ სარალიძის საქმის საგამოძიებო კომისიაში, არამედ საერთოდ პოლიტიკაში არ უნდა იყვნენ და მათი ხსენებაც კი უნდა აიკრძალოს, რადგან ამ შემთხვევაში ყოფილი ხელისუფლების დამნაშავეთა ჯგუფის ხელოვნურად გააქტიურება ხდება. ლაშა ამირეჯების განცხადებით, დღეს „ქართული ოცნება“, ფაქტობრივად აღარ არსებობს და „ისეა ახლართულ-დახლართული ყველაფერი, ვისი ვისაშია, ვერ გაიგებ“. მისი თქმით, სამარცხვინოა, რომ ადამიანები პარლამენტში ფულის საკეთებლად მოდიან, კობა დავითაშვილი კი, რომელსაც უმძიმესი დაავადების სამკურნალოდ თანხა სჭირდება, ყოფილ კოლეგებს აღარც ახსოვთ. 
ლაშა ამირეჯიბი ფიქრობს, რომ ხელისუფლების ცვლილებას აზრი არ აქვს, რადგან ვინც მოვა, ისევ ბიუჯეტის ჭამაზე იქნება ორიენტირებული, საზოგადოება კი ქუჩაში, აქციებზე დგომით დაიღალა. 

[bookmark: _Toc517703021]ივანიშვილი ხალხზე დაკვირვებას აწარმოებს, როგორც ხალხი მოიქცევა, ისე მოექცევა ხალხს, ხალხი როგორც დაჩმორებულად იქცევა, ივანიშვილიც, როგორც ჩმორებს, ისე ექცევა ქართველ ხალხს - „მიშას დროს პიდარასტების ქუჩაში საქვეყნოდ გამოყვანასა და აღლუმების ჩატარების მცდელობას ვერ ბედავდნენ, დოლარის კურსის გაფუჭებას, ლარის გაუფასურებას და ამ გზით ხალხის ჯიბიდან მილიონების ამოცლას ვერ ბედავდნენ, პატრიარქის გინებას, უფლისა და ღვთისმშობლის გინებას ვერ ბედავდნენ, ეკლესიის წინააღმდეგ ასეთ ღია ბრძოლას ვერ ბედავდნენ... ამათ ყველაფერი იკადრეს“ (ალია) 
ავტ.: ლევან ჯავახიშვილი 
ინტერვიუ „ქართული მარშის“ დამფუძნებელ რამაზ გაგნიძესთან 
ინტერვიუს შესავალში ჟურნალისტი წერს, რომ ქვეყანა უკიდურესად მძიმე მდგომარეობაშია და „ბიძინა ივანიშვილი და მისი უთავმოყვარეო ლაქიების გუნდი ქვეყნის მართვას ვერ ახერხებენ“. ლევან ჯავახიშვილი ეჭვობს, რომ პრემიერის შეცვლა ვითარებას ვერ გამოასწორებს და თავის დროზე, „ნაციონალების“ საპირწონედ შექმნილ პარტიაში  „ახალ მემარჯვენეებში“ მყოფი გიორგი კვირიკაშვილი უფრო მისაღები პრემიერი იყო, ვიდრე მამუკა ბახტაძე. – „მე თუ მკითხავთ, ისევ ბიძინა ივანიშვილის ბანკის მმართველობა სჯობს, ვიდრე დავით ბეჟუაშვილის კომპანიის მენეჯერობა“, - წერს ჯავახიშვილი და დასძენს, რომ ბიძინა ივანიშვილი ჭაობში ჩავარდნილ კაცს ჰგავს, რომელმაც ხალხის მიერ საშველად გაწვდილ ხელს მანქურთების იმედად ყოფნა ამჯობინა და უფრო და უფრო მეტად ითრევს ჭაობი. 
ჟურნალისტის აზრით, თუკი ბიძინა ივანიშვილი და მისი მთავრობა დროულად წავა და ძალაუფლებას არ ჩაებღაუჭება ხალხი მას მიუთევებს, წინააღმდეგ შემთხვევაში კი მათ გაყრიან და პასუხსაც უმკაცრესად აგებინებენ. 
რამაზ გაგნიძე არადამაჯერებელს უწოდებს მამუკა ბახტაძის განმარტებას, რომ მისი საბანკო ანგარიშები სხვამ გამოიყენა. რესპონდნეტის აზრით, თუკი ბახტაძე საკუთარ საბანკო ანგარიშებს ვერ აკონტროლებს, მას ქვეყნის მართვა გაუჭირდება. – „პრემიერი ტყუილებით რომ იწყებს საქმიანობას, ეს უკვე ძალიან ცუდია. ჩვენ ვნახეთ ტყუილებით მოსული „ქართული ოცნება“ და ბიძინა ივანიშვილი და სამწუხაროა, რომ ისევ იმ გზას აგრძელებენ“, - ამბობს გაგნიძე და დასძენს, რომ მამუკა ბახტაძე „ცენტრ პოინტის“ საქმეებშიც ჩართული იყო და მოლაპარაკებებს ვანო მერაბიშვილთან სწორედ ის აწარმოებდა. – „მამუკა ბახტაძე „ნაცმოძრაობის“ მხარდამჭერი რიგითი ბიზნესმენი იყო, სააკაშვილის ბიზნესკლანის ნაწილი და ახლა რაც არ უნდა იძახოს, ასე არ ყოფილაო, მაგ საქმიდან არაფერი გამოვა, ხალხმა ძალიან კარგად იცის ყველაფერი“. 
რამაზ გაგნიძე ხაზს უსვამს, რომ მამუკა ბახტაძის მიმართ ფინანსთა მინისტრობის პერიოდში დადებითად იყო განწყობილი, რადგან მან საბანკო სექტორის მისამართით სწორი აქცენტები გააკეთა, თუმცა, მას შემდეგ, რაც „ნაციონალებთან“ გარიგებული თეა წულუკიანი დატოვა ხელისუფლებაში, შთაბეჭდილება შეიცვალა. რესპონდენტი განმარტავს, რომ წულუკიანმა „ნაციონალების“ საქმეები ჩაფარცხა პროკურატურაში, სასამართლოში კი „ზონდერ-მოსამართლეები“ დატოვა. ასევე გაუგებარია რა დამსახურებისთვის დარჩა პოსტზე მიხეილ გიორგაძე, რომლის გაკეთებული საქმეც არავის უნახავს ან მინისტრი გიორგი გახარია, რომელმაც ნარკომომხმარებლებს ბოდიში მოუხადა. 
გაგნიძის განცხადებით, მინისტრთა კაბინეტში მხოლოდ ორი დადებითი ფიგურაა კახი კახიშვილი და დავით სერგეენკო. 
რამაზ გაგნიძე დარწმუნებულია, რომ მამუკა ბახტაძე და ხელისუფლების სხვა წარმომადგენლები მოსახლეობის გაღატაკებას ცდილობენ, რათა ამერიკის დავალება შეასრულონ, ქართველების უმეტესობა ქვეყნიდან გაიქცეს, ადგილზე კი უცხოელები შემოვიდნენ. მისი თქმით, სამარცხვინოა პენსიის ორ წელიწადში 40 ლარით გაზრდა, რადგან მსყიდველობითი უნარით დღევანდელი 180 ლარი 2012 წლის 150 ლარზე ნაკლებია და პენსიონერები იმაზე უფრო რთულ ვითარებაში არიან, ვიდრე წინა ხელისუფლების დროს იყვნენ. 
„ქართული მარშის“ დამფუძნებელი სამინისტროების ოპტიმიზაციას მიესალმება და გუბერნატორების ინსტიტუტის გაუქმებასაც ითხოვს. ფიქრობს, რომ ხელისუფლებას ამდენი უსარგებლო თანამდებობა ფულის სახაპავად სჭირდება. 
რამაზ გაგნიძე აცხადებს, რომ „ქართულმა ოცნებამ“ ბევრ რამეში „ნაციონალურ მოძრაობას“ გადააჭარბა და თუკი წინა ხელისუფლების დროს ლგბტ პირები აღლუმების მოწყობას ვერ ბედავდნენ, ლარის კურსი მყარი იყო, პატრიარქის გინება და ქრისტიანობის შეურაცხყოფა მიუღებელი, ახლა ეს ყველაფერი დასაშვებია და განსხვავება ამ ორ მთავრობას შორის ისაა, რომ ახლანდელი ადამიანებს არ აუპატიურებს, თუმცა, რესპონდენტის აზრით, სამომავლოდ, არც ესაა გამორიცხული. 

[bookmark: _Toc517703022]მსგავსი არაკომპეტენტურობა არც ერთი პრემიერისგან არ მომისმენია (ალია)
ავტ.: დიანა ლიპარტელიანი 
სამინისტროების ოპტიმიზაციასთან დაკავშირებით „ალია“ საზოგადოების წარმომადგენლებს ესაუბრა. 
დიმიტრი შაშკინი მიიჩნევს, რომ განათლებისა და მეცნიერების სამინისტროსთან კულტურისა და სპორტის სამინისტროს შერწყმა ქაოსს გამოიწვევს, რადგან ეს უწყება თავის თავში ისედაც ბევრ სტრუქტურულ ერთეულს მოიცავს, რომლის გაზრდის შემთხვევაშიც ძალიან მძიმე შედეგი დადგება. 
„პედაგოგთა საკოორდინაციო ცენტრის“ ხელმძღვანელი დავით ფერაძე კი აცხადებს, რომ თავად განათლების სამინისტროა კორუფციისა და უმაქნისების ბუდე, რომლის გაუქმებითაც იმაზე უარესი მდგომარეობა ვერ შეიქმნება, ვიდრე ახლაა. ფერაძის განცხადებით, კარგი იქნება თუკი სამინისტროს ქოლგის ქვეშ შექმნილი ათეულობით სტრუქტურული ერთეული გაუქმდება, თანამშრომლებს კი, რომლებიც ყავის სმის გარდა არაფერს აკეთებენ, რამდენიმე საქმის კეთება დაევალებათ. 
ფერაძე მასწავლებლებისთვის ხელფასების ზრდასთან დაკავშირებით გაკეთებულ განცხადებასაც განიხილავს და ამბობს, რომ მსგავსი არაკომპეტენტური წინადადება არც ერთი პრემიერისგან არ მოუსმენია. – „პრემიერი გვეუბნება, რომ ხელფასი გაგეზრდებათ, უფრო მეტ გაკვეთილს თუ ჩაატარებთო. ეს ხომ ისედაც ასეა? მასწავლებელი 15 გაკვეთილში რომ უფრო მეტ ანაზღაურებას იღებს, ვიდრე 5 გაკვეთილში, ეს ხომ პირველკლასელმა მოსწავლემაც იცის და პრემიერი გვეუბნება, რომ ამიერიდან, ასე იქნებაო. ყურებს არ დავუჯერე, ხომ არ მომესმა-მეთქი და ცხადია, რომ ზუსტად ასე თქვა“, - აღნიშნავს ფერაძე და დასძენს, რომ პედაგოგებს ყველაზე დიდი დატვირთვის შემთხვევაშიც კი კვირაში 35 საათი მუშაობა შეუძლიათ, ამ შემთხვევაში კი გაკვეთილების ჩატარების ხარისხი იქნება დაბალი.
ფერაძე სამწუხაროს უწოდებს იმ ფაქტს, რომ მასწავლებლები საკუთარი უფლებების დასაცავად არ იბრძვიან და მხოლოდ ჩუმი პროტესტით შემოიფარგლებიან. 


[bookmark: _Toc517703023]რას ნიშნავს დაზოგვა? (ალია) 
ავტ.: ლევან ჯავახიშვილი 
სტატიის ავტორი წერს, რომ სამინისტროების შემცირებაზე „ალია“ წლების განმავლობაში წერდა, თუმცა, ოპტიმიზაციას ხელისუფლების წარმომადგენლები კატეგორიულად ეწინააღმდეგებოდნენ და მხოლოდ მაშინ აღმოჩნდა ეს წინადადება მისაღები, რაც ბიძინა ივანიშვილმა 18 სამინისტროდან 4 „ბუტკასავით მიხურა“. ჟურნალისტი „ქართული ოცნების“ წარმომადგენლებს უპრინციპოებს უწოდებს და იხსენებს, რომ ერთადერთი ადამიანი, რომელმაც გარემოს დაცვის სამინისტროს გაუქმება გააპროტესტა, „მწვანეთა პარტიის“ ლიდერი, გიორგი გაჩეჩილაძე იყო. 
ჟურნალისტი ლევან ჯავახიშვილი მიიჩნევს, რომ სამინისტროების ოპტიმიზაცია ქვეყანას სარგებელს ვერ მოუტანს, რადგან ხელისუფლების წარმომადგენლებს სახელმწიფოზე ზრუნვის სურვილი არ გააჩნიათ. IDFI-ს მიერ მოპოვებული ინფორმაციით,   გიორგი კვირიკაშვილის დროს სამინისტროების გაუქმებამ მნიშვნელოვანი შედეგი არ გამოიღო, რადგან ბიუჯეტის ფული არ დაზოგილა, შესაბამისად, გაუგებარია რას ემსახურებოდა ცვლილება. 
ლევან ჯავახიშვილი წერს, რომ სულ 174 შტატი შემცირდა და ცვლილებები ძირითადად საშუალო რგოლს შეეხო, მაღალ ხელფასინი პირები კი, რომლებსაც პატრონი ჰყავდათ, ისევ სახელმწიფო სამსახურში არიან დასაქმებული. „ალია“ პროგნოზირებს, რომ მამუკა ბახტაძის დაანონსებული ცვლილებაც უშედეგო იქნება და მხოლოდ ფორმალურ ხასიათს ატარებს. 

[bookmark: _Toc517703024]ვინ გადაინაწილა კვირიკაშვილის სანათესაოს ბიზნესები? – „პირდაპირ სუფრებიდან მიდის მინისტრობის კანდიდატებთან დარეკვა და რაღაცების მოთხოვნა“ (ალია) 
ავტ.: ანი დვალიშვილი 
„ალია“ წერს, რომ მამუკა ბახტაძის პრემიერად დასახელებით ბიძინა ივანიშვილმა კოჭი კახა კალაძესაც გაუგორა, რადგან ფართოდაა ცნობილი, რომ ბახტაძეს კახა კალაძის საძმაკაცოსთან მოქეიფეს ხშირად ხედავდნენ. 
ჟურნალისტი მიიჩნევს, რომ „ქართული ოცნება“ ტრადიციას არ ღალატობს და ხალხის რეაქციას ელოდება კონკრეტულ საკითხებზე. თუ საზოგადოება აღშფოთდება, ხელისუფლების წარმომადგენლები იტყვიან, გავრცელებული ინფორმაცია ჭორიაო. კონფიდენციალური წყაროს ცნობით, სწორედ ამიტომ დაინიშნა დროებითი მთავრობა, რადგან ივანიშვილს არ სურს გახარიასა და წულუკიანთან დამშვიდობება. 
ანონიმური წყაროს ინფორმაციით, გიორგი გახარიასთვის მინისტრის პორტფელის შენარჩუნების საკითხი თითქმის გადაწყვეტილია, რადგან მართალია ოპოზიცია კომპრომატებს ამზადებს, მაგრამ არც სახელისუფლებო გუნდია უქმად და სწორედ გახარიასთვის რეიტინგის ასამაღლებლად იგეგმება პირველი ივლისიდან პოლიციელთა ხელფასის მატება, უახლოეს დღეებში კი ნარკორეალიზატორების წინააღმდეგ ბრძოლა გაგრძელდება და საჩვენებელი დაპატიმრებებიც მოეწყობა. 
რაც შეეხება თეა წულუკიანს, კონფიდენტი ფიქრობს, რომ მისი დატოვების გამართლებას მხოლოდ იმით თუ შეძლებენ, რომ ჰააგაში მიმდინარე პროცესი მისი დაწყებულია და მანვე უნდა დაასრულოს. 
„ალიას“ ინფორმაციით, უკვე დაიწყო გიორგი კვირიკაშილის გარემოცვისთვის ბიზნესების ჩამორთმევა და ისინი ახლა მამუკა ბახტაძის ახალგაზრდული გუნდის ხელში გადადის. – „მისი საძმაკაცო უკვე სუფრებზე „ბლატაობს“, რომ ვლასტი ხელში აქვთ და უფრო მეტიც, პირდაპირ სუფრებიდან მიდის მინისტრობის კანდიდატებთან დარეკვა და რაღაცების მოთხოვნა“, - წერს გამოცემა და დასძენს, რომ ამ ეტაპზე განსაკუთრებული ვაჭრობა განათლების მინისტრთან მიდის, რადგან ეროვნული თუ სასკოლო გამოცდების პერიოდია და ოქროს მედლებით დაინტერესებულთა რიცხვი არც ისე მცირეა. 
გამოცემა წერს, რომ გიორგი კვირიკაშვილისგან განსხვავებით, უკეთეს მდგომარეობაშია დიმიტრი ქუმსიშვილის გარემოცვა, რადგან მან ჭკუა იხმარა და „ივანიშვილის სანათესაოს ბიზნესით დაუნათესავდა“. ჟურნალისტის ცნობით, ამის მიუხედავად, ქუმსიშვილსაც შეეკვეცა ფრთები და უმრავლესობაში იმასაც ხუმრობენ, რომ ეკონომიკის მინისტრი ფაროსანამ შეჭამა.
„ალიას“ კონფიდენციალური წყარო ამბობს, რომ უახლოეს მომავალში ბიძინა ივანიშვილი მუნიციპალიტეტებისთვისაც მოიცლის და საჩვენებელი დაჭერებია მოსალოდნელი. რესპონდენტის ინფორმაციით, განსაკუთრებული ყურადღება კახეთსა და ქვემო ქართლზე გამახვილდება, სადაც მეტწილად კვირიკაშვილის კადრები არიან.  
ანონიმური წყარო ყურადღებას მარნეულის მერზეც ამახვილებს, რომელიც ბიძინა ივანიშვილთან ძალიან დაახლოებული პირი იყო, თუმცა, პარტიის თავმჯდომარემ არც ის დაიონდო - „შეიძლება ითქვას, რომ აბაზოვი მერებს შორის ყველაზე ახლოს იყო ბიძინასთან. თუ გახსოვთ კადრი, როცა ივანიშვილის „ოცნების“ შეხვედრაზე მიდიოდა, ხელმეორედ რომ აერჩიათ პარტიის ლიდერად, მას სწორედ მარნეულის მერი დახვდა, გადაკოცნა, მიაცილა... ეს შემთხვევით არ ხდება, ამას ივანიშვილის თანხმობის გარეშე ვერავინ გაბედავდა. სწორედ ამიტომ, აბაზოვის დაჭერა პირადად ბიძინასთან იყო შეთანხმებული. ის ძალიან, ძალიან გაბრაზდა და იმის მიუხედავად, რომ ამის ჩაფარცხვა შეიძლებოდა, ბოლომდე გაჭედა, რათა ყველასთვის მაგალითი ყოფილიყო. ანუ ივანიშვილმა გაწირა ყველაზე დაახლოებული მერი და დანდობას სხვებიც არ უნდა ელოდნენ, მით უმეტეს, ცუდი ხმები დადის, ბევრგან პირველი პირები ფულის კეთებაზე არიან გადასულებიო“, - ამბობს „ალიასთან“ საუბრისას „ოცნების“ ერთ-ერთი ლიდერი. 

[bookmark: _Toc517703025]თოფაძე-ტყემალაძის აფიორა ბიძინა ივანიშვილის სახელით - „ესემესიც“ მაჩვენეს, ვითომ ივანიშვილის მოწერილი... საბოლოოდ, ნახევარი მილიონი წაიღეს ჩემგან და დღეს კიდევ თქვენს ფულს ჭამენ“ (ალია) 
ავტ.: მაკა დეკანოსიძე 
ინტერვიუ ზვიად ჩიტიშვილთან 
ზვიად ჩიტიშვილი აცხადებს, რომ თოფაძე-ტყემალაძის პოლიტიკური აფიორის მსხვერპლია და „მრეწველების“ ლიდერებმა 2016 წლის არჩევნებისთვის ბიძინა ივანიშვილის სახელის გამოყენებით მისგან დიდი თანხა წაიღეს. ჩიტიშვილის მონათხრობიდან ირკვევა, რომ მას შემდეგ, რაც მისი პარტია „ჩვენი სამშობლო“ და „მრეწველების“ გაერთიანება ცესკო-მ რეგისტრაციაში არ გაატარა, გუნდის წევრებმა შიმშილობა დაიწყეს, რომელიც ტყემალაძის ჩარევის შედეგად შეწყდა. 
ჩიტიშვილის თქმით, შიმშილობისას მასთან მივიდა ზურაბ ტყემალაძე და „ესემესი“ აჩვენა, სადაც ეწერა, რომ ყველაფერი კარგად იქნებოდა და შეეწყვიტათ პროტესტი. რესპონდენტის მტკიცებით, მას ტყემალაძემ მოატყუა, თითქოს გზავნილის ავტორი ბიძინა ივანიშვილი იყო, რაც მარტივად დაიჯერა, რადგან რამდენიმე დღეში სასამართლო დავა მათი პოლიტიკური გაერთიანების სასარგებლოდ დასრულდა. 
ზვიად ჩიტიშვილი განმარტავს, რომ მათ პოლიტიკურ გაერთიანებას დოკუმენტაცია მართლაც არ ჰქონდა ცესკო-ში კანონის დაცვით წარდგენილი, თუმცა სასამართლოში ჩივილის შემდეგ თამარ ჟვანიასაც არ უსაუბრია ამაზე და მოსამართლემაც უსამართლო გადაწყვეტილება მიიღო. სწორედ ამის შედეგად მოხვდა პარლამენტში „მრეწველების“ წარმომადგენელი. – „მოსამართლემ მიიღო არაკანონიერი გადაწყვეტილება და დღეს ბლოკის კანდიდატი არაკანონიერად იმყოფება პარლამენტში, ვისი წყალობითაც მოიპოვეს საბიუჯეტო დაფინანსება. ჩვენ კი მოგვისროლეს, გამოდის, რომ ფული შეგვაწერეს. ყოველ შემთხვევაში ჩანაფიქრი ეს იყო და ნაწილობრივ გამოუვიდათ, მაგრამ ფულზე კი არაა მხოლოდ, უსამართლობაზეა, სხვისი სახელის გამოყენებით თაღლითობაა და ამ ადამიანებმა პასუხი უნდა აგონ“, - აცხადებს ჩიტიშვილი და დასძენს, რომ „მრეწველების“ ფრაქცია პარლამენტში უკანონოდ შეიქმნა, რომლის ჩამოსაყალიბებლად ტყემალაძე-თოფაძემ ბიძინა ივანიშვილის „დასაკერად“ მისი სახელი გამოიყენეს. 
ზვიად ჩიტიშვილის თქმით, საბოლოო ჯამში, ამ აფიორით „მრეწველებმა“ ნახევარი მილიონიდან 5 მილიონამდე თანხა მიიღეს. ჩიტიშვილი იმასაც ამბობს, რომ საკითხის გახმაურება ბევრ ადამიანს არ აწყობს, ამიტომაც, პარლამენტში „მრეწველების“ შეყვანილი სუს-ის ყოფილი გენერალი სიმონ ნოზაძე მას გაჩუმებას ურჩევს, სახლის გარშემო კი მანქანები პატრულირებენ და აკონტროლებენ თუ ვის ხვდება და რას აკეთებს ზვიად ჩიტიშვილი. 


[bookmark: _Toc517703026] „ვის უნდა მაგის ფული?! ივანიშვილი ერთი სოფლელი კაცია, რომელსაც ქვეყნის მართვა არ შეუძლია“ – „ჩემს ძმას ჩემზე მეტს იმიტომ აძლევს, რომ ივანიშვილი არის...“ (ალია) 
ავტ.: მაკა დეკანოსიძე
ინტერვიუ გიორგი შენგელაიასთან
„ალია“ წერს, რომ გიორგი შენგელაიას ბოლოდროინდელმა განცხადებებმა საზოგადოებაში დიდი გამოხმაურება გამოიწვია. ინგა გრიგოლია რეჟისორს აკრიტიკებს და ფიქრობს, რომ თუკი ადამიანს საქვეყნოდ აგინებ, მისგან სტიპენდიას აღარ უნდა ითხოვდე. 
ცოტნე გამსახურდია კი სოციალურ ქსელში წერს: „რაც კერპია, ისიც მისი თაყვანისმცემლები. როგორც სულმდაბლად შეუწყვიტა ხიხომ დაფინანსება შენგელაიას მისი განცხადების მერე, ეგრევე!“ გამსახურდია აქვე დასძენს, რომ „ვაზელინში იხდის დიდი ქველმოქმედი ფულს“. 
ირაკლი ოქრუაშვილი წერს, რომ ბიძინა ივანიშვილზე უწიგნური ნამდვილად არ ითქმის, რადგან მას ილფი და პეტროვის „თორმეტი სკამი“ წაკითხული აქვს - „აბა, აფერისტობას და თაღლითობის ანატომიას ესეთ დონეზე საიდან ისწავლიდა?“
ვატო გელაშვილი: „ნიკუშა რომელ მამას უარყოფს, შამქმნელს  თუ მარჩენალს?“
გიორგი შენგელაია „ალიასთან“ ინტერვიუში კიდევ ერთხელ ამბობს, რომ ბოლო დროინდელმა პოლიტიკურმა პროცესებმა დაარწმუნა ხელისუფლება სახელმწიფოს მართვას ვერ უმკლავდება და მისი განცხადებებიც სწორედ ამით არის გამოწვეული:  „ბიძინა ივანიშვილი ერთი სოფლელი კაცია, ბანკის მართვა დიდი არაფერი საქმეა, მაგრამ სახელმწიფოს მართვა სულ სხვა რამეა“. 
გიორგი შენგელაიას მტკიცებით, „ქართუ ფონდმა“ მას ჯერ სტიპენდია მოუხსნა, შემდეგ კი უკან დაიხია და აღუდგინა. 
კითხვაზე, მისი წყენა ხომ არ არის განპირობებული იმით, რომ ექსპრემიერი მის ძმას უფრო მეტ თანხას უხდის, გიორგი შენგელაია პასუხობს, რომ ეს სისულელეა და რეალური მიზეზი ისაა, რომ ბიძინა ივანიშვილი კომედიის მოყვარული კაცია. – „ჩემს ფილმებს საერთოდ ვერ  იგებს, მაგხელა ინტელექტი არ აქვს, რომ „ფიროსმანი“ გაიგოს, „ალავერდობა“ გაიგოს, ამიტომაც ჩემს ძმას მისცა მეტი ფული“, - აცხადებს რეჟისორი და დასძენს, რომ მისი შვილის, ნიკუშა შენგელაიას ბიძინა ივანიშვილთან ახლობლობა მას არ უკავშირდება. 

[bookmark: _Toc517703027]დიდი შეხლა-შემოხლა სინოდის კრებაზე - „რა მარაზმია 46 მღვდელმთავარი ამ პატარა ქვეყანაში?! რა ამბავია?! რაიკომის მდივნებივით დაარიგეს ეს წოდებები და ყოველ ჩიხსა და მოსახვევში ახალი იერარქია გახსნეს“ (ალია) 
ავტ.: დიანა ლიპარტელიანი 
ინტერვიუ მიტროპოლიტ მელქისედეკ (დიაკონიძესთან) 
მიტროპოლიტი მელქისედეკი აცხადებს, რომ სინოდის სხდომაზე აქტუალური უნდა ყოფილიყო დეკანოზ გიორგი მამალაძის საქმე და უკრაინის ეკლესიის ავტოკეფალიის საკითხი, თუმცა, აქცენტი პატრიარქის მესაყდრე მეუფე შიოსთვის ბრილიანტის ჯვრის ტარების უფლებაზე გაკეთდა. რესპონდენტი ხაზს უსვამს, რომ საქართველოს უკრაინის ავტოკეფალიის სასარგებლო გადაწყვეტილების მიღება სურს, მაგრამ ჩვენს ქვეყანას რუსეთი აშანტაჟებს, რომ თუკი საქართველო უკრაინას დაუჭერს მხარს, რუსეთის საპატრიარქო ოკუპირებულ ტერიტორიებს რუსული ეკლესიის იურისდიქციაში შეიყვანს. 
მიტროპოლიტი მელქისედეკი დაუშვებლად მიიჩნევს სინოდის რიცხვობრივ ზრდასაც და ფიქრობს, რომ საქართველოსნაირ პატარა ქვეყანაში 46 მღვდელმთავრის ყოფნა მარაზმია. 

[bookmark: _Toc517703028]ხის ჯვარზე ალერგია გაქვთ, მამაო? ერთი დეკანოზი ციანიდით ადამიანის მკვლელობის ბრალდებით ზის ციხეში, მეორე დეკანოზის შვილი სისხლიან გარჩევაში მონაწილეობდა და მალავდით ინფორმაციას, უგაჭირვებულესი მრევლი გყავთ, ქვეყანაში ბავშვებს ხოცავენ და მომკითხავი არავინაა - რა დროს ბრილიანტია (ალია) 
ავტ.: თამო კეშელავა 
ჟურნალისტი კვირის აქტუალურ თემებს სატირულ ჟანრში განიხილავს და წერს, რომ გაუგებარია რატომ არის დროებითი მთავრობა ქვეყანაში, რადგან არც ვადამდელი არჩევნებია დანიშნული და არც საომარი მდგომარეობაა გამოცხადებული. – „კარგი ამბავიც გვაქვს, ასე მარტო ცუდი კი არ ხდება ქვეყანაში  - ის 20 000 ლარი ბახტაძეს კი არ გადაურიცხავს, სხვას გადაურიცხავს ნაცებისთვის. მე როგორ გადავრიცხავდი, მაგ დროს უკვე „ოცნებაში“ ვიყავიო“, - წერს ჟურნალისტი და დასძენს, რომ თეა წულუკიანი დღეს სიხარულით ახსენებს ყველას სანდრო გირგვლიანის საქმეს, იმას კი მალავს, რომ იმ პერიოდში საქართველოს გენერალური პროკურორის მრჩეველი ვანო ზარდიაშვილი იყო, რომელიც ახლა წულუკიანის ქებითაა დაკავებული. 
სტატიის ავტორი გამოთქვამს მოსაზრებას, რომ გიორგი კვირიკაშვილმა მთავრობას ვიღაცეებისთვის ხელის დაფარებაზე უარი უთხრა, სარალიძის საქმის ხელახალი გამოძიება მოითხოვა და ამიტომაც მოუწია სახლში წასვლა. 
ჟურნალისტი თამო კეშელავა საპატრიარქოსაც აკრიტიკებს და ხაზს უსვამს, რომ მრავალი პრობლემის მიუხედავად, ეკლესიაში ბრილიანტის ჯვრებისა და ქონების გადანაწილებით არიან დაკავებულნი. 

[bookmark: _Toc517703029]ლადო სადღობელაშვილის საბოდიშო წერილი დავით საგანელიძეს, რასაც „ქართული მარშის“ ლიდერების გაბრაზება მოჰყვა - „ლადო სადღობელაშვილი აღარ არის „ქართული მარშის“ წევრი (ალია) 
ავტ.: ნინო ლაბარტყავა 
სტატიის თანახმად, ლადო სადღობელაშვილმა დავით საგანელიძეს ბოდიში მოუხადა, საზოგადოებას კი მოუწოდა  კრიტიკულად შეხედონ მედიაში საგანელიძის მიმართ გავრცელებულ ინფორმაციას, რადგან ზოგი მათგანი სიმართლეს არ შეესაბამება. აღნიშნული ნაბიჯი სადღობელაშვილმა მას შემდეგ გადადგა, რაც დავით საგანელიძემ მოსამართლეს „ქართული მარშის“ წევრების გათავისუფლების შუამდგომლობით მიმართა. 
ლადო სადღობელაშვილის წერილს „ქართული მარშის“ წევრების აღშფოთება მოჰყვა, რადგან საზოგადოებრივ მოძრაობაში მიიჩნევენ, რომ თვეების განმავლობაში დავით საგანელიძის ქმედებების თაობაზე გავრცელებული ცნობები დოკუმენტებს ემყარებოდა, სადღობელაშვილის ბოდიშით კი ისე გამოვიდა, თითქოს საგანელიძეს ამ პერიოდში ცრუ ბრალდებებს უყენებდნენ. 
„ქართული მარშის“ წევრი კონსტანტინე მორგოშია „ალიასთან“ საუბრისას ამბობს, რომ ლადო სადღობელაშვილი პოლიტიკურ პროცესებს გაემიჯნა და ის „მარშის“ წევრი აღარ არის. 

[bookmark: _Toc517703030]რა გნებავთ, ბატონო გივი? რომელ ფაქტს უარყოფთ თქვენი წერილით? იქნებ იმას, რომ ერთი ოპერაციის მაგივრად, სამჯერ შემიყვანეთ საოპერაციოში? იქნებ იმას, რომ ელენთა დამიზიანეთ? იქნებ, ფული არ მომითხოვია თქვენთვისო, მაგას მწერთ?! (ალია) 
 „ალიას“ კლინიკა „გიდმედის“ კოლექტივი საჯარო წერილს უგზავნის და წინა ნომერში გამოქვეყნებული ინფორმაციის თაობაზე ბოდიშის მოხდას ითხოვს. წერილის ავტორები ამბობენ, რომ ჟურნალისტმა თამო კეშელავამ ცრუ ინფორმაცია გამოაქვეყნა მისთვის ჩატარებული მკურნალობის თაობაზე, რითაც კოლექტივისა და ექიმის ღირსება შელახა. 
აღნიშნულ წერილს ჟურნალისტი თამო კეშელავა პასუხობს, რომელიც ამბობს, რომ მას სამჯერ ჩაუტარდა ოპერაცია, რადგან მკურნალობისას შეცდომები იქნა დაშვებული. 


[bookmark: _Toc517703031]23 წლის გოგონა 70 წლის მამაკაცს სექსუალურ ძალადობაში ადანაშაულებს  (ალია) 
ავტ.: ლაურა აბრამია 
23 წლის ანა ხოჯანაშვილი მეზობელს, გოგი გველესიანს სექსუალურ ძალადობაში ადანაშაულებს. „ალიას“ ინფორმაციით, მას შემდეგ, რაც გოგონა გამოიქცა და მომხდარის შესახებ ახლობლებს უამბო, გველესიანის ოჯახის წევრებმა დაზარალებულს ფიზიკური შეურაცხყოფა მიაყენეს, შეკამათებისას კი ანა ხოჯანაშვილმა გოგი გველესიანს დანით ჭრილობა მიაყენა. 
ანა ხოჯანაშვილის ოჯახის წევრები აცხადებენ, რომ გოგი გველესიანის შვილი, ლევან გველესიანი პოლიციის თანამშრომელია და მან მტკიცებულებები და ექსპერტიზის შედეგები გაანადგურა, რის გამოც, 23 წლის ახალგაზრდას სამწლიანი პატიმრობით ემუქრებიან. 

[bookmark: _Toc517703032]„იარაღით უნდა იარონ ქალებმა და დედის მო***ნის უფლება უნდა ჰქონდეთ პირდაპირ მსგავსი ტიპებისთვის“ (ალია) 
ავტ.: გიორგი მუმლაური 
სტატიის ავტორი კვირის აქტუალურ თემებს მიმოიხილავს და წერს, რომ ქვეყანაში ქურდული გაგებაა კვლავ აქტუალური და სწორედ ამიტომ არ თანამშრომლობენ ხორავას ქუჩაზე მომხდარი ტრაგედიის თვითმხილველები გამოძიებასთან. 
ჟურნალისტი სერგი გვარჯალაძის ინიციატივასაც ეხმაურება, რომელიც იმდენად ბუნდოვანი იყო, რომ ვერავინ გაიგო რას ერჩის „ღამის ეკონომიკაში“ დიპლომის არმქონე მაღალჩინოსანი ადამიანებს, ვინც მათხოვრობას „ტრამპა-ცუმპას“ დაკვრა არჩიეს. გიორგი მუმულაურის აზრით, პასუხი მათზე ისევ „ქართულ ოცნებას“ უნდა მოეკითხოს, რადგან ახალგაზრდებმა ხელისუფლების დაპირების მიუხედავად, აყვავებული ქვეყანა ვერ იხილეს. 
დასასრულს, გიორგი მუმულაური წინა კვირას მომხდარ ინციდენტზე წერს, რომლის თანახმადაც, ნასვამმა პირმა გოგონა შეაწუხა, მას კი არავინ გამოესარჩლა. სტატიის ავტორი ფიქრობს, რომ იარაღის ტარება უნდა იყოს დაშვებული, რათა ძალადობისა თუ ზეწოლის შემთხვევაში ადამიანებს თავის დაცვის საშუალება ჰქონდეთ. 


[bookmark: _Toc517703033]პრაიმტაიმი
[bookmark: _Toc517703034]„ქართულ ოცნებაში“ მცირე მთავრობის კონცეფციაზე მსჯელობენ / პრემიერთან დახურული შეხვედრები ისევ გაგრძელდება  (პრაიმტაიმი)

გამოცემის ცნობით, ხვალ მამუკა ბახტაძე პრემიერის ამპლუაში მთავრობის პირველ სხდომას გამართავს და სწორედ მაშინ გააცნობს საზოგადოებას დეტალებს მცირე მთავრობის კონცეფციის შესახებ. ამ დრომდე კი პარტია „ქართულ ოცნებასთან“ მსჯელობა და კონსულტაციები მიმდინარეობდა, თუმცა, ის რაიმე კონკრეტული შედეგით არ დასრულებულა. 
საპარლამენტო უმრავლესობის ლიდერმა არჩილ თალაკვაძემ განაცხადა, რომ ქვეყანას ჭირდება მცირე, ძალიან ოპერატიული მთავრობა, რომელიც იღებს სწრაფ გადაწყვეტილებებს იმ პრობლემების მოსაგვარებლად, რაც საზოგადოებას აწუხებს.
როგორც პარლამენტის თავმჯდომარე ირაკლი კობახიძემ განმარტა, არსებით და პრინციპულ საკითხებზე გუნდში თანხმობაა.
სტატიის თანახმად, რამდენიმე სამინისტროს გაერთიანების შესახებ ინფორმაცია უკვე არის ცნობილი. დეპუტატი ნუკრი ქანთარია კულტურის სამინისტროს გაუქმებას ეწინააღმდეგება, თუმცა, მცირე მთავრობის კონცეფციას ეთანხმება. მისი თქმით, ჯერჯერობით ამ საკითხზე კონკრეტული პასუხი არ თქმულა და პრემიერ-მინისტრი მიიღებს შესაბამის გადაწყვეტილებას. 

[bookmark: _Toc517703035]რა კითხვები აქვს ზურაბ ჯაფარიძეს მამუკა ბახტაძესთან / „მე გადასახადებს დავწევდი, მთავრობას შევამცირებდი, პრივატიზაციაზე გავუშვებდი უამრავ სახელმწიფო ქონებას“  (პრაიმტაიმი)
ავტ. ქეთი ხატიაშვილი
ინტერვიუ ზურაბ ჯაფარიძესთან. 
პოლიტიკური ცენტრი „გირჩის“ ლიდერი ზურაბ ჯაფარიძე პრემიერ-მინისტრი მამუკა ბახტაძის ინიციატივებს „პრაიმტაიმთან“ ინტერვიუში აფასებს და საუბარს მცირე მთავრობის კონცეფციის განხილვით იწყებს. მისი თქმით, იდეა კარგია, თუმცა, მთავარია, პრაქტიკაში როგორ შესრულდება. ის განმარტავს, რომ ინიციატივაში ყველაზე მნიშვნელოვანი ის არის, რომ რაც უფრო ცოტა ფულს ხარჯავს მთავრობა, მით უფრო სწრაფად იზრდება ეკონომიკა. ჯაფარიძე თვლის, რომ საჯარო სექტორში ძალიან ბევრი ადამიანია სამსახურიდან გასათავისუფლებელი, თუმცა, სოციალური პროტესტის თავიდან ასაცილებლად, შესაძლებელია მათი დაზღვევა და ხელფასების ერთი წლით შენარჩუნება. 
რაც შეეხება დღგ-ს დაბრუნებას, ჯაფარიძე ამ ინიციატივას ძალიან მნიშვნელოვანს უწოდებს. მისი ინფორმაციით, საუბარია ნახევარი მილიარდი ლარის დაბრუნებაზე, რაც ბიზნესისთვის საოპერაციოდ ძალიან მნიშვნელოვანია.
ჯაფარიძე დაგვიანებულად, თუმცა, მაინც დადებითად აფასებს ინიციატივას იმ ჯარიმების ჩამოწერასთან დაკავშრებით, რაც კომპანიებს 2011-2013 წლებში სააკაშვილის ხელისუფლებამ დააკისრა:
„ამ ინიციატივით 2013 წელს პარლამენტში მე გამოვედი. ის, რომ პოლიტიკური გადაწყვეტილება მიიღეს და ეს ჯარიმები ჩამოაწერეს, კარგია, თუმცა, ახლა, ექვსი წლის შემდეგ ამის გაკეთება ცოტა დაგვიანებულად მიმაჩნია, თუმცა, მაინც მნიშვნელოვანი და კარგია. მინუსი აქ ის არის, რომ ასეთი მიდგომა უსამართლოა რაღაც თვალსაზრისით იმათ მიმართ, ვინც გადასახადებს იხდიან. ვინც არ გადაიხადა, გამოდის, რომ ყველაფერი შერჩა.“ - ამბობს რესპონდენტი. 
„გირჩის“ ლიდერი კომენტარს აკეთებს მამუკა ბახტაძის განცხადებაზე ბლოკჩეინ ტექნოლოგიების გამოყენებასთან დაკავშირებით. მისი შეფასებით, ფაქტი, რომ პრემიერ-მინისტრი საუბრობს უახლეს ტექნოლოგიებზე, რომელზეც მხოლოდ რამდენიმე წინ წასული ქვეყანა საუბრობს და იყენებს, უკვე კარგია. „მან, ასევე, ისაუბრა ელექტრონულ მმართველობაზე. ამ მხრივ ესტონეთი სამაგალითოა. ბევრად წინ არის ამ სფეროში და ესეც ძალიან კარგია.“ 
რესპონდენტი ფიქრობს, რომ პრობლემასთან იქნება დაკავშირებული საბანკო რეგულაციებთან მიმართებაში დაანონსებული ღონისძიებები. მისი მოსაზრებით, დამატებითი რეგულაციები მსხვილ ბანკებს კიდევ უფრო მონოპოლისტურ მდგომარეობაში ჩააყენებს, რადგანაც პატარა ბანკები თამაშის ახალ წესებს ვერ გაუძლებენ და ბაზრიდან გავლენ, დიდი ბანკები კი გადარჩებიან. „თუ რეგულაციები დარჩება, ნაკლები სესხი გაიცემა, ნაკლები ეკონომიკური აქტივობა იქნება და ეკონომიკური ზრდა შენელდება. პოლიტიკურად შეიძლება ეს მომგებიანია, მაგრამ პრაქტიკაში წამგებიანი იქნება.“ - ფიქრობს რესპონდენტი.
კითხვაზე, რაში ხედავს ჭარბვალიანობის პრობლემიდან გამოსავალს, ჯაფარიძე ამბობს, რომ ის სწრაფ ეკონომიკურ ზრდაშია, კერძოდ, გადასახადების დაწევაში, მთავრობის შემცირებაში, სახელმწიფო ქონების დიდი ნაწილის პროვატიზაციაში და ეკონომიკაში ახალი აქტივების გაცოცხლებაში. 
ჯაფარიძე ასევე აფასებს დღგ-სგან რიგი სფეროების, მათ შორის, ფარმაცევტული საწარმოების გათავისუფლების ინიციატივას და ფიქრობს, რომ ამას მედიკამენტის ფასზე მინიმალური გავლენა ექნება. 
საბოლოო ჯამში, რესპონდენტი აღნიშნავს, რომ თუ ქვეყანა მცირე მთავრობის მიმართულებით წავა, წარმატებას მიაღწევს:
„ვნახოთ, რას იზამს ბახტაძე. ჩვენ ხომ მას არ ვიცნობთ. შეიძლება ჩვენ გვქონდა საშუალება, დავკვირვებოდით მას ფინანსთა მინისტრის ამპლუაში, თუმცა, პრემიერმინისტრობა უკვე ბევრ სხვა საკითხსაც მოიცავს. მაგალითად, რას ფიქრობს ჟენევის ან აბაშიძე-კარასინის ფორმატზე, დეოკუპაციასთან დაკავშირებით, ეკლესიის დაფინანსება ბიუჯეტმა უნდა გააგრძელოს თუ არა. გამიხარდება, თუ ბიუჯეტი სწორად დაიგეგმება. ვნახოთ, რას შემოგვთავაზებს ახალი პრემიერი.“ - დასძენს ჯაფარიძე. 

[bookmark: _Toc517703036]„იჩაგრება“ თუ არა ქართული წამალი იმპორტირებულით / მაღალი ფასი და დაბალი სანდოობა – ქართული ფარმაცევტული ბაზრის დაუძლეველი პრობლემა (პრაიმტაიმი)
ავტ. თამუნა დალაქიშვილი
სტატიაში ნათქვამია, რომ ახალი პრემიერ-მინისტრის საპროგრამო განაცხადში ფარმაცევტულ ბაზარზე რეგულაციის ახალი მექანიზმის ამუშავებაც მოხვდა. ინიციატივა ადგილობრივი ფარმაცევტული წარმოების დამატებითი ღირებულების გადასახადისგან განთავისუფლებას ეხება.
ჯანდაცვის ექსპერტები ფარმაცევტული წარმოებისთვის შეღავათის დაწესებასა და დამატებითი ღირებულების მოხსნას, მიესალმებიან, თუმცა, აქვე აცხადებენ, რომ არგუმენტი, რომ ადგილობრივი და იმპორტირებული წამალი არაკონკურენტულ პირობებშია, არ არის რელევენტური, ქართული წამალი იმპორტირებულის ფონზე არ იჩაგრება და პრემიერის მიერ დაანონსებული ახალი მექანიზმი ადგილობრივი წარმოების ყველაზე დიდ პრობლემას, წამლის მაღალ ფასსა და დაბალ სანდოობას, ვერ შეცვლის. 
ფარმაცევტული ბაზრის მკვლევარი თინა ტურძილაძე ამბობს, რომ ფარმაცევტული ბაზრის ქართული მოდელი ცალსახად საჭიროებს შეცვლას და თუ ხელისუფლებას სურს, დაეხმაროს ბიზნესს, უნდა უზრუნველყოს ამ სისტემის რეფორმა, რომ გაიზარდოს ქართული წამლების მიმართ სანდოობა.
მისი სიტყვებით: „არგუმენტი, რომ ადგილობრივ წარმოებას მოეხსნება დამატებითი ღირებულების გადასახადი, რაც მათ მისცემს შემდგომი განვითარების საშუალებას, არ ვფიქრობ, რომ ხელშესახებ ეფექტს მოგვცემს. ფარმაცევტული წარმოების ამ თანხისგან გათავისუფლების შემთხვევაში, ეს არ არის ისეთი თანხა, რისი რეინვესტირებაც წარმოებას ტრანსნაციონალურ მწარმოებლებთან კონკურენტულს გახდის, ტრანსნაციონალური კომპანიების პროდუქცია მთელ მსოფლიოში პრაქტიკულად უკონკურენტოა, ვინაიდან მათ აქვთ მაღალი ხარისხისა და შედარებით დაბალი ფასის წამლები.“ - ამბობს რესპონდენტი და აქვე აღნიშნავს, რომ პრემიერის ახალი ინიციატივა, ბაზრის კონიუნქტურის პირობებში, მედიმანეტის ფასს ვერ შეაკავებს.
ჯანდაცვის ექსპერტი სერგო ჩიხლაძე ფიქრობს, რომ პრემიერ-მინისტრის მიერ დაანონსებული ახალი რეგულაცია არსებულ მოცემულობას ვერ შეცვლის. მისი განმარტებით, საგადასახადო კუთხით შეღავათის დაწესება, რა თქმა უნდა, ფარმაცევტული წარმოებისთვის ძალიან კარგია, მაგრამ საჭიროა მიზეზშედეგობრივი კავშირის მოგვარებაზე ზრუნვა და წამლებზე ისეთი რეგულაციების დაწესება, რომლითაც არც ბიზნესი დაზარალდება და არც მომხმარებელი. 
ჩიხლაძის თქმით, დიდი პრობლემაა ის 700-1000%-იან ზემოგება, რასაც ქართული კომპანიები ნახულობენ:
„არსებობს ფარმაცევტული კომპანიების კარტერული გარიგებები, ფარმაკომპანიების მაფია, რომელსაც ლობირებენ პარლამენტში, მთავრობაში. წარმოების დღგ-გან გათავისუფლების შემთხვევაშიც, ფარმაცევტული კომპანიები წამალს ისევ ძვირად გაყიდიან.“ - აცხადებს რესპონდენტი და დასძენს, რომ სახელმწიფოს მიზანი უნდა იყოს რეალური ნაბიჯების გადადგმა და კარგად აპრობირებული რეგულაციების დაწესება, რაც აღარ მისცემს საშუალებას მეწარმეს, პირობითად, 2 ლარად შემოტანილი ან წარმოებული წამალი 25 ლარად გაყიდოს.

[bookmark: _Toc517703037]ნაციონალების საპრეზიდენტო არჩევანი – სანდრა რულოვსი თუ თემურ ალასანია (პრაიმტააიმი)

სტატიის თანახმად, სოციალურ ქსელებში „ნაციონალური მოძრაობის“ მხარდამჭერებმა საპრეზიდენტო არჩევნებში თემურ ალასანიას კანდიდატურის წარდგენაზე იმსჯელეს. პარალელურად, ჯერ კიდევ დღის წესრიგში დგას სანდრა რულოვსის კანდიდატურაც. გამოცემის ინფორმაციით, არც ის არის გამორიცხული, რომ „ნაციონალებმა“ რადიკალურ ზომებს მიმართონ და არჩევნებს ბოიკოტი გამოუცხადონ. ხოლო თუ ისინი არჩევნებში მონაწილეობას მიღებენ, მაშინ ერთადერთი მიზანი ექნებათ – დაამარცხონ დავით ბაქრაძე, რომლის კანდიდატურასაც „ევროპული საქართველო“ აყენებს.
სტატიის თანახმად, მიხეილ სააკაშვილის პარტია ერთიან ოპოზიციურ კანდიდატად შალვა ნათელაშვილის პერსონის  წამოწევასაც ცდილობს, თუმცა, უშედეგოდ. 
ავტორი წერს, რომ ჯერ ისევ უცნობია „ქართული ოცნების“ რჩეულის ვინაობა, თუმცა, საერთო ფონზე დაკვირვებით, არ არის გამორიცხული, საპრეზიდენტო არჩევნებს  ყველაზე მომზადებული ისევ მმართველი ძალა შეხვდეს.

[bookmark: _Toc517703038]კოტე გუჯეჯიანი: „WI-FI-ს პაროლად „Temirlani“ ჰქონდათ დაყენებული“ / რას ჰყვება იმ ბინის მეპატრონე, სადაც აჰმედ ჩატაევის დაჯგუფების წევრები ცხოვრობდნენ? (პრაიმტაიმი)
ავტ. მირიან ბოქოლიშვილი
„პრაიმტაიმისთვის“ ცნობილი გახდა ვარკეთილში მდებარე იმ ბინის მისამართი, სადაც გარკვეული პერიოდი საერთაშორისო ტერორიზმში მხილებული აჰმედ ჩატაევის დაჯგუფების წევრები – შოაიფ ბორზიევი და ასლანბეგ სოლტახმედოვი ცხოვრობდნენ.
კალაუბნის ქუჩაზე მდებარე ეს ბინა ვინმე კოტე გუჯეჯიანს ეკუთვნის. „პრაიმტაიმთან“ საუბრისას ის ამბობს, რომ ხსენებულ პირებს მაკლერის მეშვეობით ბინა თვეში 500 ლარად მიაქირავა, თანხა კი რამდენჯერმე მათთან ერთად მცხოვრებმა თემირლან მაჩალიკაშვილმა გადაიხადა. ბინის მეპატრონე ყვება, რომ მდგმურებს ინტერნეტის WI-FI-ს პაროლად „Temirlani“ ჰქონდათ დაყენებული.
რესპონდენტის განმარტებით, მის ბინაში თემირლან მაჩალიკაშვილიც ცხოვრობდა, თუმცა, საეჭვო არაფერი შეუნიშნავს და მდგუმრებს მეზობლებთანაც ძალიან კარგი დამოკიდებულება ჰქონდათ. ინფორმაციას ადასტურებს ერთ-ერთი მეზობელი. 
„პრაიმტაიმის“ კითხვებს, თუ რატომ ცხოვრობდა თემირლან მაჩალიკაშვილი ვარკეთილში ტერორიზმში ბრალდებულ პირებთან ერთად, რატომ იხდიდა ბინის ქირას და რა მიზნით ავრცელებდა სოციალურ ქსელში ტერორიზმის პროპაგანდის შემცველ ვიდეომასალას, მაჩალიკაშვილების ოჯახის ადვოკატმა მარიამ კუბლაშვილმა არ უპასუხა. 

გამოცემის ინფორმაციით, ხორავას ქუჩის საქმეზე შექმნილმა საგამოძიებო კომისიამ პარლამენტში დაკითხვაზე დაიბარა ბიზნესმენი ივანე ნაკაიძე, რომელიც დათო  სარალიძის  მკვლელობაში ბრალდებული გ.ჯ-ს  ბიძაა. 
„პრაიმტაიმმა“ საგამოძიებო კომისიის წევრებს ჰკითხა, რატომ დადგა დღის წესრიგში ბიზნესმენ ნაკაიძის დაკითხვა.
საპარლამენტო კომისიის წევრი, „ევროპული საქართველოს“ წარმომადგენელი ელენე ხოშტარია განმარტავს, რომ დასაკითხი პირი არის ერთ-ერთი ბრალდებულის გ.ჯ-ს ახლობელი.
ხოშტარიას თანაპარტიელი ირაკლი აბესაძის განმარტებით, დღეს საქმეში პირდაპირი მტკიცებულება, რომ ეს ადამიანი ვინმეზე ახდენდა ზემოქმედებას, არ ჩანს. თუმცა, ბევრი მტკიცებულება დატოვებულია საქმის მიღმა, ასევე, ბევრი გარემოებაა, რომელიც არ არის გამოკვლეული და ჭირდება განხილვა საგამოძიებო კომისიის მხრიდან,  დასკვნები კი ამის  შემდგომ გაკეთდება.
სტატიის ავტორი აღნიშნავს, რომ ივანე ნაკაიძე 2009 წლიდან თავდაცვის ყოფილი მინისტრის, დავით კეზერაშვილის ბიზნესპარტნიორი და კეზერაშვილთან დაკავშირებული კომპანიების წარმომადგენელია.

[bookmark: _Toc517703040]უპრეცედენტო სასამართლო პროცესი (პრაიმტაიმი)
ავტ. თეა რუხაძე
სტატიაში საუბარია კონკრეტულ საქმეზე, სადაც შესაძლოა, ბიზნესმენსა და პოლიტიკურ პირს შორის ნათესაური კავშირის გამო უკანონო გადაწყვეტილება იყოს მიღებული. გამოცემის ცნობით, 2000-იანი წლების დასაწყისში ქეთევან წამებულის გამზირზე გაიყიდა ფეხბურთის მოედანი და ის რამდენიმე პირმა შეიძინა, მათ შორის, 2005 წელს კახაბერ ჟორჟოლიანმა და 2006 წელს თურქმა ბიზნესმენმა ქემალ გაზიოღლუმ. 
სტატიის თანახმად, კახაბერ ჟორჟოლიანი დეპუტატ გია ჟორჟოლიანის ნათესავია. მან მშენებლობის ნორმების და წესების დარღვევით ააგო შენობა, რომელსაც შემდგომ  დაკონსერვებულის სტატუსი მიენიჭა, თუმცა, ჟორჟოლიანმა მისი ლეგალიზაციის პროცესი მხოლო 2013 წელს დაიწყო, რაც კითხვებს აჩენს. 
ჟორჟოლიანმა შენობა ექსპლუატაციაში ვერ მიაღებინა ზედამხედველობის სამსახურს, მაგრამ ლეგალიზებულად 2013 წელს ჩაითვალა ისე, რომ ამავე სამსახურის მიერ დადგენილი ხარვეზები არც კი გამოსწორებულა. 
სტატიის ავტორი წერს, რომ მას შემდეგ, რაც მისი ნათესავი დეპუტატი გახდა, ჟორჟოლიანმა ჩათვალა, რომ მისი შენობა იმიტომ კი არ დაზიანდა, რომ ის თავიდანვე ნორმების დარღვევით აიგო, არამედ იმიტომ რომ მეზობელი მიწის ნაკვეთზე წლების წინათ ქვაბული  ამოთხარეს. მან თურქ ბიზნესმენს შენობის დაზიანებისთვის სოლიდური კომპენსაციის გადახდა მოსთხოვა.
სასამართლოში წარდგენილი სარჩელით ჟორჟოლიანი მილიონ ორასიათას ლარზე მეტს ითხოვდა ქვაბულით მიყენებული ზარალის აღმოსაფხვრელად. სასამართლომ თურქ ბიზნესმენს 938 000 ლარის გადახდა დააკისრა. მან ორი ინსტანციის სასამართლოში ეს საქმე წააგო, ახლა კი უზენაესში გაასაჩივრა.
სტატიის ავტორი დასძენს, რომ ეს ისტორია ბევრ კითხვას, ეჭვსა და ვერსიას აჩენს, თუმცა,  როგორი იქნება მთავარი დასკვნა, ამას უზენაესი სასამართლო გადაწყვეტს.

[bookmark: _Toc517703041]როგორ სძალავენ ფულს უცხოელ ტურისტებს ქართულ კლუბებში? / „თბილისის აეროპორტში ჩამოსული ტურისტი ტაქსის მძღოლმა შავი ზღვის ნაცვლად თბილისის ზღვაზე დატოვა და 200 დოლარი გამოსძალა“ (რეზონანსი)
ავტ. მირიან ბოქოლიშვილი
სტატიის თანახმად, შავი ზღვისპირეთში, ტურისტული სეზონის მოახლოებასთან ერთად, გაიზარდა უცხოელი ტურისტებისთვის სხვადასხვა თაღლითური გზით ფულის გამოძალვის შემთხვევები. ასეთი შემთხვევები განსაკუთრებით აქტუალურია ღამის კლუბებსა და ბარებში, სადაც უცხო ქვეყნის მოქალაქეებს არარსებულ მენიუში კოლოსალურ თანხებს სძალავენ. სტატიის ავტორი მკითხველს რამდენიმე ასეთ ფაქტზე მოუთხრობს. 
„მომხმარებელთა უფლებების ასოციაციის“ ხელმძღვანელი გია ბურჯანაძე „პრაიმტაიმთან“ საუბრისას ჰყვება, რომ უცხოელ ტურისტებს თაღლითური გზით ფულს სძალავენ არა მხოლოდ კლუბებსა და ბარებში, არამედ ტაქსის მძღოლებიც კი, რაც სერიოზულ ზიანს აყენებს ქვეყნის იმიჯს და საფრთხეს უქმნის ტურისტულ პოტენციალს. მაგალითად, ბურჯანაძე იხსენებს ფაქტს, როდესაც ტაქსის მძღოლმა თბილისის აეროპორტში ჩამოსული ტურისტი, შავ ზღვის ნაცვლად, თბილისის ზღვაზე დატოვა და სანაცვლოდ 200 დოლარი გადაახდევინა. „ეს თაღლითური სქემა სახელმწიფომ რამენაირად თუ არ დაარეგულირა, მერწმუნეთ, ეს ხალხი აქ მეორედ ნამდვილად აღარ ჩამოვა და უფრო მეტიც, მაქსიმალურად გაავრცელებს ინფორმაციას, როგორ ექცევიან საქართველოში ტურისტებს“.- დასძენს ბურჯანაძე. 


[bookmark: _Toc517703042]ასავალ-დასავალი
[bookmark: _Toc517703043]რევაზ საყვარელიძე: საუკეთესო ვარიანტია პარლამენტის ვადამდელი არჩევნების დანიშვნა! („ასავალ-დასავალი“)
ავტ. ნატო ფოცხიშვილი 
რამაზ საყვარელიძე: „ - კვირიკაშვილის წასვლის მიზეზი არის ივანიშვილში... როგორც ამბობენ,  ივანიშვილი სამი თვე თხოვდა კვირიკაშვილს თანამდებობის დატოვებას, თუმცა მხოლოდ ახლა მიიღო გადაწყვეტილება სახლში წასვლის შესახებ...  სხვათა შორის, კვირიკაშვილი ასევე გაჯიუტდა ჯეჯელავასთან დაკავშირებითაც. მიუხედავად იმისა, რომ მთელი საქართველო ხუმრობდა, კომბლეებთან მებრძოლი ჯეჯელავა დანიშნა განათლების მინისტრადო, მოხსნის ნაცვლად ვიცე-პრემიერად დააწინაურა და ვიდრე ივანიშვილი არ ჩაერია, ცოცხალი თავით არ გაუშვა თანამდებობიდან... შეიძლება კვირიკაშვილი პიროვნულად კარგი ადამიანია, მაგრამ საჭის მართვა ვერ შეძლო... რასაც ვაკვირდები, ბიძინა ივანიშვილი არ არის დაინტერესებული მართვის პროცესებში ყოველ წუთს ჩაერიოს, მაგრამ როგორც კი ამ პიროვნებას სახელმწიფო მართვა მიანდო, ქვეყანაში პრობლემები დაგროვდა... ამ გადასახედიდან მისი [მამუკა ბახტაძის] პოლიტიკა ხალხზეა ორიენტირებული. სხვადასხვა მტკივნეულ საკითხებში მოსახლეობის პოზიცია დაიჭირა... ბანკების სახით ძალიან ბევრი ჯგუფი დაუპირისპირდება... თუ დანაპირების შესრულებას რეალურად შეუდგება, მისი გზა მარტივი არ იქნება... თუ ივანიშვილს მართლა სურს ქართულ ოცნებაში სიტუაციის დალაგება, ჯერ საპარლამენტო ნაწილში უნდა მოახდინოს ძირეული ცვლილებები. საუკეთესო ვარიანტია პარლამენტის ვადამდელი არჩევნების დანიშვნა და ისეთი კანდიდატურების შეყვანა სიაში, ვინც იმის მიხედვით კი არ შეირჩევა, რამდენად მარიფათიანად შეძლებს ბიძინა ივანიშვილის ყურში ჩაჩურჩულებას, არამედ რეალურად გააკეთებს საქმეს!“

[bookmark: _Toc517703044]გიორგი ახვლედიანი: თიბისი ბანკის თავზე შავი ღრუბელი გროვდება! („ასავალ-დასავალი“)
ავტ. დიტო ჩუბინიძე 
„დემოკრატიული მოძრაობის“ ლიდერი, გიორგი ახვლედიანი:  „ -  კვირიკაშვილის გადადგომა იყო ლოგიკური დასასრული იმ დაპირსპირებისა და დაძაბულობისა, რომელმაც ქართულ ოცნებაში დიდი ხანია დაივანა... როცა კვირიკაშვილი მიხვდა, რომ მას სხვა გამოსავალი აღარ ჰქონდა და უნდა გადამდგარიყო, ბიძინა ივანიშვილს გაღიზიანებულმა მიმართა - ამ ხნის განმავლობაში ერთი ნორმალური მრჩეველი და ფსიქოლოგი ვერ აიყვანეო... ნაციონალური მოძრაობა, უკაცრაული პასუხია და საბოლოოდ „გაბანძებული“ და დეგრადირებულია, რადგან მისი ერთადერთი ლიდერი სააკაშვილი, პოლიტიკური გვამია... ვადამდელი საპარლამენტო არჩევნები ერთადერთი საშუალებაა იმისათვის, რომ ქართულმა ოცნებამ თავი გადაირჩინოს...  როცა [ბოკერია] უშიშროების საბჭოს მდივანი იყო, კობახიძე, თალაკვაძე და ქართული ოცნების სხვა ახალგაზრდა ლიდერები, სწორედ გიგა ბოკერიას განკარგულებითა და დასტურით ღებულობდნენ უცხოეთიდან გრანტებს... ივანიშვილმა კარგად იცის, რომ ყოფილ პრემიერ-მინისტრს სერიოზული მტკიცებულებების გარეშე ხელს ვერ ახლებს! რაც შეეხება მამუკა ხაზარაძეს, თიბისი ბანკის თავზე შავი ღრუბლები გროვდება და ეს ფაქტია. ახალი პრემიერ-მინისტრი მამუკა ბახატაძე სწორედ ბანკების წინააღმდეგ გაკეთებული მკვეთრი განცხადებების ფონზე მოვიდა ხელისუფლების სათავეში, აქედან გამომდინარე, არ გამოვრიცხავ, დაიწყოს იმ ადამიანების სამართლებრივი დევნა, რომლებსაც ქართული ოცნების აქტივის თათბირზე ბიძინა ივანიშვილი გაურისხდა... რადგან ბიძინა ივანიშვილის მიერ მამუკა ხაზარაძე ამ ქვეყნის დანგრევასა და დაქცევაში ერთ-ერთი მთავარი ბრალდებულია, რა გასაკვირია, თიბისი ბანკის საქმე უკუღმა წავიდეს“.

[bookmark: _Toc517703045]ელიზბარ ჯაველიძე: კვირიკაშვილი და ხაზარაძე პასუხისგებაში უნდა მიეცნენ („ასავალ-დასავალი“)
ავტ. გიორგი გიგაური 
ელიზბარ ჯაველიძე: „ - არაერთხელ მითქვამს, რომ კვირიკაშვილი ცუდი პრემიერი იყო... უბრალოდ, გამაოგნა იმ ინფორმაციამ, თუ როგორ უთხრიდა ძირს ბიძინა ივანიშვილს ეს ერთი შეხედვით ბუნჩულა კვირიკაშვილი თავის ძმაკაც მამუკა ხაზარაძესთან ერთად... აქ პოსტიდან გადადგომა არ კმარა, კვირიკაშვილი და ხაზარაძე პასუხისგებაში უნდა მიეცენ... 630 ათასი მოვალე ლამის საქართველოს ზრდასრული მოსახლეობის ნახევარია! ეს კატასტროფაა! ამ ჰალსტუხიანი ყაჩაღების - ბანკირების თარეში საქართველოში ერთხელ და სამუდამოდ უნდა დასრულდეს! ჰოდა, სწორედ ამას ვუსურვებ ახალ პრემიერს: აღადგინოს სამართლიანობა და ალაგმოს ყაჩაღბანკირები!... ბატონ პრემიერს იმასაც ვეტყვი, რომ არ მომწონს მისი გეგმა განათლებისა და კულტურის სამინისტორების გაერთიანების შესახებ. განათლების სისტემა ჩვენთან დანგრეულია და მისი მექანიკურად გაერთიანება კულტურასთან არა მგონია, ქვეყანას წაადგეს... ბიძინა ივანიშვილზე ძალიან ბევრია დამოკიდებული! საქართველო უფსკრულის პირას დგას და დროზე უნდა შველა, სანამ სულ არ გადავიჩეხეთ ამ უფსკრულში“.

[bookmark: _Toc517703046]ჯამბულ გამცემლიძე: ბატონო ბიძინა, როგორც ჩემი პარტიის თავმჯდომარემ, მინდა იცოდეთ, რომ სიკვდილს ვნატრულობ! („ასავალ-დასავალი“)
ავტ. ნატო ფოცხიშვილი 
შვილმოკლული მამა, ჯამბულ  გამცემლიძე აცხადებს, რომ პროკურატურა ნაციონალებით არის გაძეძგილი. მისი შვილის, გიორგი გამცემლიძის მკვლელს, ვახტანგ აბუაშვილის, მხოლოდ 2-წლიანი სასჯელი აკმარეს. ჯამბულ გამცემლიძე აცხადებს, რომ უშედეგოდ ცდილობდა გიორგი კვირიკაშვილთან შეხვედრას აღნიშნულ საკითხზე, ახლა აპირებს მამუკა ბახტაძეს მიმართოს, მანამდე კი ბიძინა ივანიშვილთან სურს შეხვედრა და მას მიმართავს: „ - ბატონო ბიძინა, დღესაც ქართული ოცნების წევრი და დამფუძნებელი ვარ. როგორც ჩემი პარტიის თავმჯდომარემ, მინდა იცოდეთ, რომ სიკვდილს ვნატრულობ. დიახ, მინდა თვალებში ჩაგხედოთ და ისე გკითხოთ, რატომ მიგვატოვეთ?“

[bookmark: _Toc517703047]ზაზა სიამაშვილი: ბიძინა ივანიშვილი ისეა გაცეცხლებული, ბევრის თავი დაგორდება და სიურპრიზებს ველოდოთ!  („ასავალ-დასავალი“)
ავტ. გიორგი გიგაური 
პროფესორი ზაზა სიამაშვილი: „რაც შეეხება ბიძინა ივანიშვილს, კაცი გაცეცხლებულია! ყველაფერი ენგრეოდათ თავზე და იძულებული გახდა, პოლიტიკაში დაბრუნებულიყო. ამათი უტვინობის, უგერგილობის, უუნარობისა და არაპროფესიონალიზმის გამო წასული კაცი მოტრიალდა... სწორედ ეს ოქსფორდელები და კემბრიჯელები არიან პარლამენტში ნაციონალების მთავარი სატელიტები, თითქმის ასპროცენტიანი სიზუსტით ვაცხადებ, რომ მდინარაძე, თალაკვაძე, ზარდიაშვილი და მთელი გუნდი, რომელიც ნაციონალებთან კუდით არის გადანასკვული, ქართულ ოცნებაში სწორედ კვირიკაშვილმა შეტენა... ბიძინა, კვირიკაშვილთან და ამ ნაძირალებთან ცამდე მართალია... კვირიკაშვილიც სულით ნაცია, მაგათია და მოიმოქმედა ის, რასაც ნაცები სჩადიან!.. ბასიანისა და ზაზა სარალიძის მხარდამჭერი აქციების უკან კვირიკაშვილი რომ იდგა და მთავარი დირიჟორი ეგ იყო, ამაში ვინმეს ეჭვი ეპარება?... კვირიკაშვილს და ნაცებს შორის არაერთგზის მოხდა შეხვედრა, სადაც ნაცებმა მას პირდაპირ განუცხადეს - შენ ეს გაგვიკეთე და ჩვენი მხრიდან არავითარი პრობლემა არ გექნებაო!.. ურტყამდნენ და ურტყამენ გიორგი გახარიას და ბიძინა ივანიშვილს... კვირიკაშვილს არავინ ეხებოდა... უკანასკნელი სამი თვის განმავლობაში ნაცმოძრაობა კვირიკაშვილის ხელით რევანშისტულ ბრძოლას ეწეოდა, რომელიც ჩაფლავდა...  ფაქტია, რომ ეს ზაფხული პოლიტიკურადაც ძალიან ცხელი იქნება. ბიძინა ივანიშვილი ისეა გაცეცხლებული, ბევრის თავი დაგორდება და სიურპრიზებს ველოდოთ... მამუკა ბახტაძეს წარმატებას ვუსურვებ და ვაფრთხილებ: თუ სახელმწიფოს მკაცრი ხელი არ დაეტყო, შესაძლოა, ვადამდელი არჩევნები სანატრელი გაგვიხდეს!“

[bookmark: _Toc517703048]საქართველოვ, არ მოტყუვდე! სამეგრელოვ, იმედი არ გქონდეს!//ხაზარაძე-კვირიკაშვილის ანაკლიური აფერა, რომელსაც განხორციელება არ უწერია! („ასავალ-დასავალი“)
ავტ. ჯაბა ხუბუა 
პუბლიკაციაში აღნიშნულია, რომ მამუკა ხაზარაძემ ანაკლიის პორტის ასაშენებლად კერძო ინვესტიციის მოზიდვა ვერ შეძლო და წარუმატებელი პროექტის განხორციელებაში გიორგი კვირიკაშვილისა და ბიუჯეტის დახმარების იმედი ჰქონდა. გასულ წელს ბიუჯეტიდან 96 მილიონი გამოიყო კერძო მესაკუთრეთაგან ანაკლიის მიწების შესაძენად, მაგრამ სახელმწიფო ქონების სააგენტოს მონაცემებით, მხოლოდ 60 მლნ ლარი დაიხარჯა. ბიძინა ივანიშვილმა გიორგი კვირიკაშვილისაგან ვერ მიიღო დამაჯერებელი პასუხი, თუ რამდენად მიზნობრივად დაიხარჯა დარჩენილი თანხა. როგორც ცნობილია, ხაზარაძემ გიორგი გახარიასაგან უარი მიიღო პროექტი 100 მილიონი ლარით დაეფინანსებინა ბიუჯეტიდან. „ასავალ-დასავლის“ ინფორმაციით, სწორედ გიორგი კვირიკაშვილი და მამუკა ხაზარაძე იდგნენ იმ საპროტესტო აქციების უკან, რომლებზეც მთავარი მოთხოვნა გახარიას გადადგომა იყო. ნარკოპროპაგანდისტების „ლოჯისტიკურ“ უზრუნველყოფას სწორედ ხაზარაძე ახდენდა. აქციების მონაწილეებს ლაშა ბუღაძე ეკონტაქტდებოდა, როგორც ხაზარაძის შუამავალი პერსონა. მეორეს მხრივ, ჩინური პროექტი „ერთი სარტყელი - ერთი გზა“ არ ითვალისწინებს ჩინური ტვირთების ანაკლიაში მოხვედრას და სწორედ ამიტომაც არ დებენ უცხოელი ინვესტორები ინვესტიციას ქართულ პორტში. ანაკლიის პორტის საპროექტო ღირებულება 2,5 მლრდ დოლარია და ფინანსურ უკუგებას ვერ მოიტანს, თანაც ყულევის, ფოთისა და ბათუმის ტერმინალებს გააკოტრებს. ავტორი დაწვრილებით მიმოიხილავს ანაკლიის პორტის პროექტის ირგვლივ განვითარებულ მოვლენებს და აცხადებს, რომ ანაკლიის პორტი „არის დიდი აფერა, რომლის განხორციელებასაც მამუკა ხაზარაძე გიორგი კვირიკაშვილის მხარდაჭერითა და სახელმწიფო ბიუჯეტის გამოყენებით ცდილობდა.“

[bookmark: _Toc517703049]საქართველოს  მთავარი პროკურორის პოსტი კახა კახიშვილმა ან ირაკლი ნადარეიშვილმა უნდა დაიკავოს! („ასავალ-დასავალი“)
ავტ. ჯაბა ხუბუა 
პუბლიკაციის ავტორი მიიჩნევს, რომ კახა კახიშვილი და ირაკლი ნადარეიშვილი საუკეთესო კანდიდატები არიან მთავარი პროკურორის პოსტზე: „თუკი რიგი მიზეზებისა და საკანონმდებლო კაზუისტიკის გამო კახა კახიშვილი მთავარი პროკურორის პოსტს ვერ ან არ დაიკავებს, მაშინ ეს თანამდებობა აუცილებლად უნდა ერგოს დღევანდელი პროკურატურის ყველაზე ნათელ წერტილს, პროფესიონალიზმით, წესიერებითა და ღირსებით შემკულ კაცს, ირაკლი ნადარეიშვილს, რომელმაც საქართველოს დაუძინებელი მტრები - სააკაშვილი, მერაბიშვილი, ადეიშვილი და ახალაიები სისხლის სამართლის პასუხისგებაში მისცა“. ავტორი, ასევე მიიჩნევს, რომ კახიშვილის კანდიდატურა იუსტიციის მინისტრის პოსტზეც უპრიანია.

[bookmark: _Toc517703050]შალვა ხაჭაპურიძე: ჩემი ინფორმაციით, კვირიკაშვილს, მამუკა ხაზარაძესა და ზურაბ ალავიძეს უკვე დააწერინეს ხელწერილები ქვეყნიდან გაუსვლელობის შესახებ! ( „ასავალ-დასავალი“)
ავტ. დიტო ჩუბინიძე 
შალვა ხაჭაპურიძე აცხადებს, რომ „ანაკლია-პორტის პროექტი, რომელსაც მამუკა ხაზარაძე ახორციელებს და კვირიკაშვილი ლობირებდა, თავიდან ბოლომდე ბლეფია! ანაკლია-პორტი, როგორც ჩანს, კვირიკაშვილ-ხაზარაძისათვის იყო ფინანსური შავი ხვრელი, სადაც ბიუჯეტის ფულებს ისროდნენ და კონფლიქტიც ამან წარმოშვა... უცნობი - გია გაჩეჩილაძე რომ გამოვიდა და ტენდერების შესახებ ილაპრაკა, ეს საკითხი რატომ მიფუჩეჩდა და ჩაიკარგა? ასეთი თემა უამრავია... თუ კვირიკაშვილი და მამუკა ხაზარაძე ბიძინა ივანიშვილს მიტინგებს მართლა უწყობდნენ, ვიცნობ რა მისი ცხოვრების სტილს, ის ბიუჯეტის ფულის მიტაცებას არავის აპატიებს და ველოდები სისხლის სამართლის საქმეების აღძვრას, რასაც მსხვილი კალიბრის ბობოლები შეეწირებიან“. ხაჭაპურიძის თქმით, 2012 წელს ბიძინა ივანიშვილმა მას მთავარი  პროკურორის მოადგილის პოსტი შესთავაზა, მაგრამ არჩილ კბილაშვილს პროკურატურაში საკუთარი გუნდით მისვლა სურდა და ამიტომაც, ხაჭაპურიძე პროკურატურის მიღმა დარჩა. ხაჭაპურიძე დარწმუნებულია, რომ პროკურატურაში მუშაობის შემთხვევაში 6 თვეში აღადგენდა სამართლიანობას, კბილაშვილი კი უკბილო პროკურორი იყო. ხაჭაპურიძე მომხრეა, რომ პროკურატურა პარლამენტის დაქვემდებარებაში გადავიდეს.

[bookmark: _Toc517703051]ჯეფრი სილვერმანი: ბიძინა ივანიშვილსა და სააკაშვილს ერთი და იგივე ამერიკელი ლობისტი ჰყავს! („ასავალ-დასავალი“)
ავტ. ქეთევან ხამიცაშვილი 
ამერიკელი ჟურნალისტი ჯეფრი სილვერმანი აცხადებს, რომ საქართველოს მთავრობას ბიძინა ივანიშვილი აკონტროლებს, რომელიც თავის მხრივ, რჩევებს ამერიკელი სემ პატენისაგან, თანამედროვე მაკიაველისაგან იღებს. სემ პატენი იყო მიხეილ სააკაშვილის მრჩეველიც. ამ ეტაპზე პოლიტიკოსებს სურთ სააკაშვილის განეიტრალება და კავკასიაში ომის თავიდან აშორება. სილვერმანი აცხადებს, რომ სისტემა იგივეა - ამერიკელები მიხვდნენ, რომ სააკაშვილის დრო დასრულდა და ის ივანიშვილით ჩაანაცვლეს, შეიცვალა მხოლოდ ფასადი, უკან იგივე ხალხია, ისევ ეროპა და ამერიკა. ეკონომიკა წინ არ მიდის, განათლება ჩიხშია. დაუსჯელები არიან: მეგის ქარდავა, დავით კეზერაშვილი, როლანდ ახალაია, ვანო მერაბიშვილს ფული შეუნარჩუნდა,  სააკაშვილი კი აპარატმენტებში ცხოვრობს. ის იარაღით ვაჭრობდა ოდესაში, იარაღი გაჰქონდა ერაყის, ისრაელისა და სირიის მიმართულებით. სილვერმანი ეჭვობს, რომ მიხეილ სააკაშვილი რუსეთის ჯაშუშია.

[bookmark: _Toc517703052]ტრისტან წითელაშვილი: თუ ეს ინფორმაცია დადასტურდა, სააკაშვილი ტრიბუნალს ვერ ასცდება! („ასავალ-დასავალი“)
ავტ. ზაზა დავითაია 
წითელაშვილი აცხადებს, რომ საქართველოს ციხეებში კრიმინალური ტრანსპლანტაციისათვის ორგანოებით ვაჭრობა ჰყვაოდა სააკაშვილის ხელისუფლების დროს. ციხეებში ხშირად იხოცებდნენ სრულიად  ჯანმრთელი პატიმრები, ცხედრებს კი ჭირისუფლებს ორგანოების გარეშე უბრუნებდნენ. პენიტენციურ სისტემაში დამკვიდრებული სკრინინგპროგრამა, რომელსაც სანდრა რულოვსი ლობირებდა, ფულის გათეთრების საშუალება იყო. წითელაშვილის თქმით, პატიმრობისას ის თავად ხედავდა ყოველ კვირას ციხეში მისულ სანდრა რულოვსს, ის ორგანოების გატანას აკონტროლებდა. როდესაც სააკაშვილი უკრაინაში გადავიდა, იქაც ალაპარაკდნენ ორგანოებით ვაჭრობის შესახებ ჯარისკაცების ე.წ. სარეაბილიტაციო ცენტრების მეშვეობით. სააკაშვილს სირიაში მიმდინარე საბრძოლო მოქმედებებთანაც ჰქონდა კავშირი. სირიის სამთავრობო ჯარებმა ტყვედ აიყვანეს ვინმე აბდულა, რომელიც ჯარისკაცების სარეაბილიტაციო ცენტრს ხელმძღვანელობდა. სინამდვილეში კი იქ ჯარისკაცებს ორგანოებს აცლიდნენ და ყიდდნენ. სააკაშვილი შიშობს, რომ აბდულამ მის წინააღმდეგ ჩვენება არ მისცეს. წითელაშვილი ფიქრობს, რომ სააკაშვილს ტრიბუნალი არ ასცდება.

[bookmark: _Toc517703053]ნოდარ ბუჯიშვილი: მას შემდეგ, რაც მამუკა ხაზარაძე გავიცანი, სულ საქართველოს მტრების ბანაკშია  („ასავალ-დასავალი“)
ავტ. დიტო ჩუბინიძე 
მოქალაქე ნოდარ ბუჯიშვილი, რომელიც 1989 წლის 18 თებერვალს ტექნიკური უნივერსიტეტის წინ გამართულ მიტინგზე მერაბ კოსტავას იცავდა, აცხადებს, რომ იმ თებერვლის მიტინგზე მამუკა ხაზარაძემ და სხვა კომკავშირელებმა აქციის მონაწილეები გადაჭრილი სკამის ფეხებით დაარბიეს. ბუჯიშვილი აცხადებს, რომ ხაზარაძე ოფიციალური მილიარდერი და ხალხის გამტყავებელია. კვირიკაშვილს კი რუსთავის ვიცე-მერობიდან კარგად იცნობს და არ ეგონა, თუ გარეწარ მამუკა ხაზარაძესთან „გააბამდა ბინძურ ქსელს“. ბუჯიშვილი ვარაუდობს, რომ ხაზარაძე კვირიკაშვილს „ძალიან მსუქან ლუკმას შეპირდა“. 

[bookmark: _Toc517703054]ბუცხრიკიძევ, შეენც?//ნოდარ ლიპარტელიანი: სრული პასუხისმგებლობით ვაცხადებ, რომ თიბისი ბანკის გენერალური დირექტორი ვახტანგ ბუცხრიკიძე პირწავარდნილი თაღლითია! („ასავალ-დასავალი“)
ავტ. ჯაბა ხუბუა 
ვეტერანი მორაგბე ნოდარ ლიპარტელიანი აცხადებს, რომ თაღლითობის მსხვერპლი გახდა იმის გამო, რომ თიბისი ბანკმა 2 მილიონამდე დოლარის სესხი გასცა ყალბი დოკუმენტების საფუძველზე. ლიპარტელიანის თქმით, მისმა ბიზნესპარტნიორმა მიხეილ ელიზბარაშვილმა  თიბისი ბანკის გენდირექტორის, ვახტანგ ბუცხრიკიძის მეშვეობით გააყალბა დოკუმენტები. საქმე ძიებაშია. ლიპარტელიანი ბუცხრიკიძეს თაღლითს უწოდებს და ბიძინა ივანიშვილს მიმართავს დახმარებისათის: „ - ბატონო ბიძინა, დამეხმარეთ, რომ საქართველოში მეც ისევე მივაღწიო სამართლიანობას, როგორც თქვენ შვეიცარიაში მიაღწიეთ“. 

[bookmark: _Toc517703055]მაკრო-პრობლემის გადაჭრით ღარიბთა მიკრო-ყოფითა... ახლაღა მაინც ჩახედეთ მთავრობას მიკროსკოპითა//ბიძინა ივანიშვილისა და ჟანი სიხარულიძის გასაუბრება! („ასავალ-დასავალი“)
ავტ. ჯაბა ხუბუა 
გალექსილ დიალოგში საუბარია გასულ კვირაში განვითარებული მოვლენების შესახებ. ავტორი ბიძინა ივანიშვილს მთავარი პროკურორობის კანდიდატებად კახა კახიშვილსა და ირაკლი ნადარეიშვილს ურჩევს და, ასევე საუბრობს ანაკლიის პორტის პრობლემასა და პრობლემის შექმნაში მამუკა ხაზარაძისა და გიორგი კვირიკაშვილის ჩართულობის შესახებ.


[bookmark: _Toc517703056]რეზონანსი
[bookmark: _Toc517703057]„ოცნება" პრეზიდენტობის ერთ-ერთ კანდიდატად ლადო ჭანტურიას განიხილავს“ (რეზონანსი)
ავტ. ია აბულაშვილი
 „რეზონანსი“ კულუარულ წყაროებზე დაყრდნობით წერს, რომ „ქართულ ოცნებაში“ სხვა  კანდიდატებთან ერთად საპრეზიდენტო კანდიდატად  ლადო ჭანტურიას კანდიდატურაც განიხილება. აღნიშნულ ინფორმაციას მმართველი გუნდის წევრები ნუკრი ქანთარია, გია ვოლსკი და დიმიტრი ცქიტიშვილი არ ადასტურებენ.
 პოლიტოლოგ იგორ კვესელავას თქმით კი, "ქართული ოცნების" გარკვეულ წრეებში არის ეს მოსაზრება, რასაც სამეცნიერო წრეებიც იზიარებენ და მიაჩნიათ, რომ თუ მმართველი გუნდის მიერ მართლაც იქნება წამოყენებული ლადო ჭანტურიას კანდიდატურა, მას გამარჯვების დიდი შანსი აქვს, რადგან მისაღებია როგორც მმართველი გუნდისთვის, ისე ოპოზიციისა და საზოგადოების იმ ნაწილისთვისაც, ვინც არჩევნებში ხმას არც ერთ კანდიდატს არ აძლევს.“
„ქართული საზოგადოება ლადო ჭანტურიას იცნობს, როგორც ნიჭიერ, ნამდვილ პროფესიონალს, რომელსაც შეუბღალავი წარსული აქვს. მას იცნობენ ევროპაშიც. ასე რომ, მისი კანდიდატურის წამოყენება რატომ უნდა იყოს სათუო, არ მესმის. საკადრო პოლიტიკაში ყველა მთავრობა შეცდომებს უშვებს, მაგრამ ფაქტია, რომ კადრების ნაკლებობა საქართველოში არასდროს ყოფილა. ჩვენ გვყავს ნამდვილი პროფესიონალები, მაგრამ მათ მოძიება სჭირდება“-ამბობს  კვესელავა.

სამინისტროების შემცირება ძალიან ჰგავს თამაშს "მაშ რამდენი", - ვარდოსანიძე (რეზონანსი)
ავტ. ტატა შოშიაშვილი
არქიტექტორი-ურბანისტი ლადო ვარდოსანიძე მიიჩნევს, რომ მთავრობაში სამინისტროების რაოდენობის შემცირების ნაცვლად, უმჯობესია, ხელისუფლებამ თითოეული სამინისტროს მუშაობის ეფექტურობის ამაღლებაზე იზრუნოს. ვარდოსანიძე ამბობს, რომ მისი აზრით არქიტექტურა, ურბანიზმი და მშენებლობა სასურველია ეკონომიკის სამინისტროდან ინფრასტრუქტურის უწყებაში გადავიდეს, რესპოდენტის სიტყვებით ის აპირებს აღნიშნული ინიციატივით  პარლამენტს მიმართოს.
 ლადო ვარდოსანიძე (კულტურისა და განათლების სამინისტროს გაერთიანებაზე): “ეს გადაწყვეტილება, რა თქმა უნდა, ხელოვნურია. საერთოდ, განათლებასა და მეცნიერებას მე გავყოფდი. ჩვენ ქართულ საზოგადოებაში გვაქვს განათლების უდიდესი პრობლემა, ინტელექტუალურად ერი არის დაჩაჩანაკებული. ეს პრობლემა, სამწუხაროდ, მოდის სკოლიდან. შესაბამისად, კი არ გავაერთიანებდი, ჯგუფურ-კლასტერულ სამინისტროს კი არ შევქმნიდი, არამედ გამოვყოფდი სახალხო განათლების სამინისტროს. რაც შეეხება უმაღლეს სასწავლებლებსა და მეცნიერებას, ეს ცალკე თემაა. აქაც ძალიან დიდი ძალისხმევაა საჭირო.“

სამინისტროა და ვერ აგვარებს საკითხებს, დეპარტამენტი რომ გახდება, საერთოდ ხელს აიღებს ჩვენზე, - სოხაძე (რეზონანსი)
ავტ. ტატა შოშიაშვილი
მომღერალი ირმა სოხაძე მიიჩნევს, რომ კულტურისა და სპორტის სამინისტროს განათლების სამინისტროსთან გაერთიანება არ არის გამართლებული.
ირმა სოხაძე ამბობს, რომ მისთვის ყოვლად გაუგებარია, რატომ უნდა შეიცვალოს სამინისტროების რაოდენობა.
"ჩემთვის გაუგებარია, ვერ ვხვდები მიზანს, თუ რატომ უნდა იყოს სამინისტროთა რაოდენობა ან თერთმეტი ან თოთხმეტი. ჩემი აზრით, რიცხვსა და რაოდენობაში არ არის საქმე. როდესაც პიროვნებამ იცის, რა ევალება, პროფესიონალი და პატიოსანი ადამიანია, ის მოახერხებს საკუთარი საქმის გაკეთებას. მთავარია, ყველამ თავისი საქმე დროულად და ხარისხიანად აკეთოს, არ აქვს მნიშვნელობა, დეპარტამენტში იქნება ეს თუ სამინისტროში. მინდა, აღვნიშნო, რომ ახალი პრემიერ-მინისტრი ძალიან მომწონს, რადგან ამბობენ, რომ სადაც უმუშავია, ყველგან მოახერხა კარგი ნოვაციების შეტანა და გატარება. შესაბამისად, იმედი მაქვს, რომ აქაც მოახერხებს რაიმე კარგის გაკეთებას. მთავარია შედეგი,“- აღნიშნავს მომღერალი.

ბატონო ბიძინა, სურვილი მაქვს, დავრჩე თქვენს მხარდამჭერად და ნუ შემიშლით ამაში ხელს (რეზონანსი)
 ქართლოს ზაქარეიშვილი
განვითარებული მოვლენებიდან გამომდინარე, გადავწყვიტე, კიდევ ერთხელ სრული პრინციპულობით მოგმართოთ, რათა დასძლიოთ ეს დაწყევლილი ნულოვანი კომუნიკაცია და ჩათვალოთ საჭიროდ, სამართლებრივად განიხილოთ ჩემი პრობლემები, რომელიც გამოიხატება შემდეგში:
1. ამ სახელმწიფოს პირობებში სახელმწიფო სესხის სახით შეძენილი მაქვს ობლიგაციები, რომელიც უნდა გამნაღდებოდა 2002 წელს. 2003 წელს სააკაშვილმა ოფიციალური განცხადებით დააანონსა, რომ იწყებდა ამ კონკრეტული ვალის გასტუმრებას და ჩამოთვლილი იყო პირველ რიგში დასაკმაყოფილებელთა სია - მოხუცი პენსიონერები, პირველი ჯგუფის ინვალიდები, შეჭირვებული და დამსახურებული ადამიანები.
ყველა ამ კრიტერიუმს ვაკმაყოფილებ სრულად მე, ამჯერად უკვე 87 წლის კაცი. სააკაშვილი რა სააკაშვილი იქნებოდა, თუ არ მოიტყუებოდა და ვალი გაუსტუმრა მხოლოდ მის ფავორიტებს. შემიძლია, დიდი სია წარმოგიდგინოთ, მაგრამ დავჯერდები რამდენიმეს - მაია ნადირაძე, ბესო ჯუღელი, გივი თარგამაძე...
2. დამათაღლითა ჩემს მეზობლად ბინის მყიდველმა და, შესაბამისად, მეზობელმა იურისტმა. ამ ორივე საქმეზე ვიბრძვი 15 წელია და ვერ მივაღწიე სამართლის ზეიმს. პირდაპირ ვაცხადებ, ეს პიროვნება არის სუფთა სისხლის თაღლითი და ყალბისმქმნელი. მაგებინეთ პასუხი ამ პიროვნების შეურაცხყოფისათვის და უფრო მეტიც, ამჯერად ვაცხადებ - თუ პროკურატურა არ მომიწყობს მასთან დაპირისპირებას სამართალდამცავების თანდასწრებით, მაშინ როგორც დღეს "ნაცისტური" ბანდის წევრები, მეც გამოვიყენებ მათ ტრიბუნას და ვამხელ საქართველოს სამართალდამცავ ორგანოებს და ეს არ იქნება ვინმე ნახევრად დამნაშავის მამხილებელი ქმედება. მე ჩემი 47-წლიანი შრომითი მოღვაწეობა განვახორციელე აბსოლუტური პატიოსნებით. ვმუშაობდი შინაგან საქმეთა სამინისტროს აპარატში განყოფილების უფროსად. ჩემი დოსიე დღეს დევს "კგბ"-ს არქივში.
3. დამათაღლითა "კათარზისიდან" გამოყვანილმა დამლაგებელმა, რომელმაც ჯერ 5 თვის ხელფასი მოინდომა, მაგრამ მერე 3 თვის და მაინც მაიძულა, წინსწრებით მომეხსნა პენსია ბანკიდან და 3 თვის გასამრჯელო გადამეხადა წინსწრებით. ერთი თვის მუშაობის შემდეგ გამექცა სახლიდან ("კათარზისთან" პრეტენზია არ მაქვს, ეს ინსტიტუტი არის მასზე დამოკიდებული ბენეფიციარების ღირსეული პატრონი). ამ საქმეშიც ვერ მივაღწიე სამართალს წუწკი პოლიციელისა და გამომძიებელი გოგოს მოქმედების შედეგად.
მოვითხოვ, შეისწავლოთ, პირველ რიგში მე ვინ ვარ და რას წარმოვადგენ და მერე უკვე ყველა ინსტანციაში არსებული ჩემი განცხადებები.
ბატონო ბიძინა, მე არ ვიმუქრები, მე არ ვარ თქვენი მტერი, მე ვარ პირველი უპირობო თქვენი მხარდამჭერი და არ მინდა, მოგაყენოთ რაიმე უსიამოვნება. მაგრამ ნურც თქვენ ეცდებით, გადამაქციოთ თქვენს მტრად. სურვილი მაქვს, დავრჩე თქვენს მხარდამჭერად და ნუ შემიშლით ამაში ხელს. თუ შეგიძლიათ, სურვილი მაქვს თქვენთან საუბრის.

[bookmark: _Toc517703061]ბახტაძის ბიოგრაფიიდან „ცენტრ პოინტში მუშაობის წლები ამოშლილია (რეზონანსი)
 გამოცემა რუსთავი2-ზე დაყრდნობით წერს, რომ მამუკა ბახტაძის ბიოგრაფიაში "ცენტრ პოინტ ინვესტში" მუშაობის წლები ოფიციალური ბიოგრაფიიდან წაშლილია. ბახტაძე ამ თანამდებობაზე მაია რჩეულიშვილმა 2007 ნოემბერში დანიშნა და სადამფუძნებლო დოკუმენტების საქაღალდეში ყველა ეს საბუთი ინახება. კომპანია "ცენტრ პოინტ ინვესტმა", რომელსაც მამუკა ბახტაძე ხელმძღვანელობდა, ასობით ადამიანის ფული მიითვისა და ხალხი უმძიმეს მდგომარეობაში აღმოჩნდა.
„ცენტრ პოინტის“ ხელმძღვანელი, გუკა რჩეულიშვილი, ამბობს, რომ კომპანია ცენტრ პოინტ ინვესტი, რომელსაც მამუკა ბახტაძე ხელმძღვანელობდა, მოქალაქეებისგან ინვესტიციებს, ანუ ნაღდ ფულს იზიდავდა და მათ ბანკზე ბევრად მაღალ პროცენტს ჰპირდებოდა. საუბარია, ჯამში, რვა მილიონ დოლარზე.
„კურიერის“ ინფორმაციით, მამუკა ბახტაძემ თანამდებობა 2009 წლის 6 ივლისს დატოვა, მას შემდეგ, რაც „ცენტრ პოინტ ინვესტი“ უკვე გადახდის უუნარო იყო და ასობით მენაბრე ფულის დაბრუნებას ითხოვდა. მაშინ კომპანია სამართავად „დექსუსს“ გადაეცა, რომელსაც კრიზის უნდა დაეძლია. გუკა რჩეულიშვილი ამბობს, რომ მამუკა ბახტაძე დროებითი მენეჯმენტის შესვლის წინააღმდეგ იყო.
ამავე კომპანიაში ერთ-ერთი პროექტის ხელმძღვანელად ბახტაძის დედა - მანანა ნანიტაშვილი, მუშაობდა. ის გელოვანის გამზირზე დაკიდული ბაღების მენეჯერი იყო.

[bookmark: _Toc517703062]კადიროვი პანკისში მოქმედების თავისუფლებას ითხოვს (რეზონანსი)
ავტ. ელზა პაპოშვილი
 გამოცემის ცნობით, პანკისის უხუცესთა კავშირი რამდენიმე დღის წინ ხეობაში მომხდარ დაპირისპირებასთან დაკავშირებით ხელისუფლებას მიმართავს და საჯარო განმარტებას ითხოვს.
"რატომ იყვნენ საჯარო მოხელეები ჩართული ამ პროვოკაციაში, რომელიც შეიძლებოდა, ცუდად დამთავრებულიყო პანკისისა და მთლიანად ქვეყნისთვის. რატომ აფრიალებდა ახალგაზრდების ნაწილი რუსულ დროშებსა და ჩეჩნეთის პრეზიდენტ კადიროვის ფოტოებს. როგორ დაუშვა ხელისუფლებამ, რომ მსგავსი პროვოკაცია დასაწყისშივე არ აღკვეთა", - აცხადებენ მიმართვაში უხუცესები. ისინი „რეზონანსთან“" ამბობენ, რომ ხეობაში მსგავსი სახის დაპირისპირება დაუშვებელია და ეს ხელოვნურად დადგმულ სპექტაკლს ჰგავდა. ასევე, საეჭვო გახდა სპეცრაზმის 10 წუთში მობილიზება და მოსახლეობას გაუჩნდა განცდა, რომ ხელისუფლება პანკისში გარკვეული დესტაბილიზაციისთვის მომზადებული იყო და უფრო დიდი მასშტაბის დაპირისპირებას ელოდა. მათივე განცხადებით, ხეობა დაზღვეული არ არის, რომ გარკვეული დესტრუქციული ძალები თავად ქვეყნის შიგნით ხეობაში სიტუაციის დაძაბვას ცდილობდეს. უხუცესები იმასაც ამბობენ, რომ ქართული სპეცსამსახურები ამ ძალებს თავისუფლად მოქმედების საშუალებას აძლევენ. მათ კითხვა უჩნდებათ, რატომ და რის მიღწევას შეიძლება ცდილობდეს ამით ხელისუფლება.
კავკასიოლოგი ალეკო კვახაძე ამბობს, რომ პანკისში რუსული დროშებით გამოსულ პირებთან ერთად ძმები ალხანაშვილებიც იყვნენ, რომელთაგან ერთ-ერთი სოფელ ომალოს რწმუნებულია. მისი აზრით, ეს იყო კადიროვის მიერ პროვოცირებული აქტი, რომელმაც პანკისელთა განწყობა მოსინჯა. კადიროვის მომხრეები აქამდე ასე ღიად არასდროს გამოჩენილან და მსგავსი პროვოკაციისგან ყოველთვის თავს იკავებდნენ. ხელისუფლებამ კი ამ ფაქტს, სულ მცირე, ხელი არ შეუშალა. როგორც კავკასიოლოგი  ამტკიცებს, არსებობს ინფორმაცია, რომ კადიროვმა საქართველოს ხელისუფლებას შესთავაზა, პანკისში მოქმედების მეტი საშუალება მისცეს, რის სანაცვლოდაც ქართულ მხარეს აძლევს გარანტიას, რომ პანკისის ხეობას ვაჰაბიტებისგან გაწმენდს.
"აღსანიშნავია, რომ კადიროვმა ევროპის ძალიან ბევრ ქვეყანაში მოახერხა, ჩეჩნურ დიასპორაში გარკვეული გავლენა მოეპოვებინა, რისი მეშვეობითაც მათ აკონტროლებს. მსოფლიოში ერთადერთი წერტილი, სადაც მან თავისი გავლენის გატარება ვერ მოახერხა, პანკისის ხეობაა. კადიროვის დახმარება საქართველოსთვის დამღუპველია, მას ჩვენს ტერიტორიაზე კარტ-ბლანშის საშუალება თუ მიეცემა, ეს ამ კუთხის დაკარგვის ტოლფასი იქნება", - აცხადებს კვახაძე „რეზონანსთან“.

დანამატების გაცემა უნდა შეწყდეს და ჩინოვნიკების რაოდენობა შემცირდეს - ჩიტაძე (რეზონანსი)
ავტ. თამარ შუკვანი
 "ცვლილება ეფექტური შეიძლება იყოს იმ შემთხვევაში, თუ კონკრეტული საჯარო სექტორები, ანუ სამინისტროები, დაკომპლექტდება კვალიფიციური კადრებით; კონკრეტულ თანამდებობებზე კონკურსის წესით დაინიშნებიან შესაბამისი კომპეტენციის, შესაბამისი პროფესიული და პიროვნული თვისებების მქონე ადამიანები," - ამბობს “რეზონანსთან“ პოლიტოლოგი ნიკა ჩიტაძე მთავრობაში დაგეგმილ ცვლილებებზე საუბრისას. მისი თქმით, ასევე, მნიშვნელოვანი საკითხია საჯარო სექტორში ასე გავრცელებული სახელფასო დანამატები, რომელთა გაცემაც, პრაქტიკულად, "არაფრისთვის" ხდება. უმჯობესია, ეს ფული სხვადასხვა ინფრასტრუქტურულ პროექტზე დაიხარჯოს.
ნიკა ჩიტაძე: მთავარი პრობლემა კადრებია, თუ საჯარო სექტორის ყველა რგოლი კვალიფიციური კადრებით არ დაკომპლექტება, საჯარო სექტორი ვერ იქნება ეფექტური და მოქნილი. საჯარო სექტორში ვგულისხმობ როგორც სამინისტროებს, ასევე, მუნიციპალურ ორგანოებს, პოლიციის შემადგენლობას ა.შ.
არსებული ინფორმაციით, დაახლოებით 260 000-მდე ადამიანია დასაქმებული საჯარო სექტორში. 2012 წლის შემდეგ კი საჯარო სექტორის დაფინანსება გაიზარდა დაახლოებით 400 მლნ ლარით. გაცილებით უკეთესი იქნებოდა, ეს თანხა მიემართათ სხვადასხვა ინფრასტრუქტული პროექტის განსახორციელებლად, დამატებითი სამუშაო ადგილები და მატერიალური დოვლათი შეიქმნებოდა. ხელისუფლებამ ბოლოს და ბოლოს უარი უნდა თქვას სახელფასო დანამატებზე, რომელიც არაფრისთვის გაიცემა. ნეპოტიზმიც, სამწუხაროდ, კვლავ დაუძლეველ პრობლემად რჩება. ხშირ შემთხვევაში გარკვეული კონტაქტების საფუძველზე ინიშნებიან კონკრეტული თანამდებობის პირები. ასეთი ფაქტები იყო წინა ხელისუფლებისა და იმის წინა ხელისუფლების დროსაც, რაც დაუშვებელია.

"ოცნება" ახალი პროკურორის შერჩევის პროცესის შეჩერებას არ აპირებს (რეზონანსი)
ავტ. თამარ შუკვანი
ახალი მთავარი პროკურორის შერჩევის პროცესის შეჩერებას საქართველოს "ეროვნული პლატფორმის" წევრი ორგანიზაციები ითხოვენ. ისინი პარლამენტს ალტერნატიულ კანონპროექტს სთავაზობენ. ახალი კანონპროექტი მთავარი პროკურორის ახალი წესით არჩევას ითვალისწინებს და უკვე წარდგენილია პარლამენტში. მათი მოთხოვნაა, რომ პარლამენტმა განიხილოს ეს ინიციატივა და მიიღოს კანონი, მანამდე კი ახალი მთავარი პროკურორის შერჩევის პროცესი შეჩერდეს.
ასევე, მათი მოთხოვნაა, რომ იუსტიციის მინისტრმა თეა წულუკიანმა არ მიიღოს მონაწილეობა მთავარი პროკურორის შერჩევაში.
რაც შეეხება სახელისუფლებო გუნდის პოზიციას, დიმიტრი ცქიტიშვილი ამბობს, რომ  პროცესი ახლა მიდის და ვერ შეჩერდება.
"როგორ უნდა შევაჩეროთ, ან პარლამენტმა როგორ უნდა შეაჩეროს? როგორც ვიცი, ჩვენ უკვე ბოლო ეტაპზე ვართ. მე ეს კანონი არ მინახავს. ლეგიტიმურია, რა თქმა უნდა, არასამთავრობოებს ჰქონდეთ სურვილი, რომ წარმოადგინონ თავიანთი წინადადებები, მაგრამ ამაზე ვერ ვისაუბრებ მანამ, სანამ უფრო შინაარსიანად არ მეცოდინება," -  აცხადებს დიმიტრი ცქიტიშვილი. 
აკაკი ზოიძის სიტყვებით კი მიღებული კანონი საჯაროობასა და გამჭვირვალობას უზრუნველყოფს. ხოლო თუ რაიმე გამოსასწორებელია და, ასევე, არასამთავრობო ორგანიზაციების მიერ წარდგენილ კანონპროექტში არის "რაღაც რაციონალური მარცვალი", პარლამენტი განიხილავს.

[bookmark: _Toc517703065]ახალი თაობა

[bookmark: _Toc517703066] რატომ დატოვა  თეა წულუკიანის მოადგილე სანდრო ბრეგაძემ თანამდებობა (ახალი თაობა)
ავტ. შორენა მარსაგიშვილი
გამოცემის თქმით, „ქართულ ოცნებაში“ დაპირისპირებაა და    მმართველი გუნდი სამთავრობო ცვლილებებზე შეთანხმებას ვერ ახერხებს. გაზეთს ოფიციალური ინფორმაციის გარდა, სხვა ვერსია არ აქვს იუსტიციის მინისტრის ყოფილი მოადგილის ალექსანდრე ბარამიძის თანამდებობიდან წასვლაზე და აღნიშნავს, რომ „ჯერჯერობით უცნობია უკავშირდება თუ არა ბარამიძის წასვლა წულუკიანის სკანდალებს ან სამთავრობო ცვლილებებს“.

[bookmark: _Toc517703067]„ოპოზიცია მხოლოდ იუსტიციის მინისტრის პორტფელს არ დათანახმდება“ (ახალი თაობა)
ავტ. ნათია ხურცილავა
 კონსტიტუციონალისტი ლევან ალაფიშვილი ამბობს, რომ მმართველი გუნდისგან გონივრული ნაბიჯი იქნებოდა კოალიციურ მთავრობის შექმნა, თუმცა რთულია მოიძებნოს ძალა რომელიც დათანხმდება „ქართულ ოცნებასთან“ ერთად პასუხისმგებლობა აიღოს პოლიტიკურ პროცესებზე, თან იმ დროს როცა ყველამ იცის, რომ ერთი მინისტრი ვერაფერს შეცვლის. მისივე სიტყვებით,  მთავარი პროკურორის დასახელებასთან დაკავშირებითაც პრობლემა სისტემურია და არა პიროვნული, რადგან პროკურორთა საბჭო მმართველი გუნდის მიერ არის დაკომპლექტებული.

[bookmark: _Toc517703068] გიგა ბუკია: „კანონმდებლობამ ნარკოტიკების გავრცელებას ხელი არ უნდა შეუწყოს“(ახალი თაობა)
ავტ.  მარიამ მჭედლიშვილი
 ინტერვიუ გიგა ბუკიასთან
 გიგა ბუკია  ნარკოპოლიტიკის შემუშავებასა და გუნდის შიგნით მიმდინარე მსჯელობაზე: დოზებზე გუნდში არ არსებობს თანხმობა. ეს ძალიან რთული საკითხია როგორ უნდა განისაზღვროს რამდენი გრამი უნდა ედოს ნარკომანს ჯიბეში, რომ პასუხი არ აგოს? პირადად მე მაინტერესებს რატომ უნდა ატაროს მომხმარებელმა ჯიბით ნარკოტიკები და რატომ უნდა წაახალისოს სახელმწიფომ ეს? სავსებით შესაძლებელია რომ პირი მომხმარებელიც იყოს და გამავრცელებელიც. ვინ გაარკვევს ამას?

[bookmark: _Toc517703069] ნანა დევდარიანი: „ვერ მივხვდი, კვირიკაშვილი რატომ გადადგა“ (ახალი თაობა)
ავტ. ნონა ცაბაძე
 ინტერვიუ ნანა დევდaრიანთან
 ნანა დევდარიანი არ გამორიცხავს, რომ ბიძინა ივანიშვილი „ოცნების“ საპრეზიდენტო  კანდიდატი გახდეს. ყოფილი პრემიერის გადადგომასთან დაკავშირებით კი მას კითხვები აქვს.
 ნანა დევდარიანი: მე ვერ დავინახე რა დააშავა კვირიკაშვილმა. თუ რაღაც ისეთია მომხდარი კულისებში რაც ჩვენ არ ვიცით - რა გითხრათ, მაგრამ ის იყო პრემიერ-მინისტრი, რომლის მიმართაც პოზიციტიური განწყობა იყო. ვერ ვიტყვი, რომ რაღაცა ისეთი  დააშავა, რის გამოც აუცილებელი იყო მისი გადადგომა.

[bookmark: _Toc517703070] მორიგ სპეცოპერაციას კადიროვი ქვემო ქართლში ჩაატარებს (ახალი თაობა)
 ავტ. შორენა მარსაგიშვილი
 ინტერვიუ ზაალ კასრელიშვილთან
 ზაალ კასრელიშვილი ამბობს, რომ პანკისის ხეობაში ცოტა ხნის წინ მომხდარი პროვოკაცია კადიროვის დაგეგმილი იყო და მან ძალები მოსინჯა. ამჯერად კი არ არის გამორიცხული ქვემო ქართლშიც მოაწყოს მსგავსი არეულობა, რადგან  აღნიშნულ რეგიონში ბევრი ვაჰაბიტია, რომელიც  კადიროვს  ვერ იტანს. რესპოდენტი ფიქრობს, რომ  რუსეთი აფხაზეთში და ცხინვალის მიერთების პროცესის გადასაფარად  პანკისში დაძაბულობის კერების წარმოქმნას შეუწყობს ხელს.

[bookmark: _Toc517703071]ბახტაძის ბიოგრაფიიდან „ცენტრ პოინტში მუშაობის წლები ამოშლილია (ახალი თაობა)
 გამოცემა რუსთავი2-ზე დაყრდნობით წერს, რომ მამუკა ბახტაძის ბიოგრაფიაში "ცენტრ პოინტ ინვესტში" მუშაობის წლები ოფიციალური ბიოგრაფიიდან წაშლილია. ბახტაძე ამ თანამდებობაზე მაია რჩეულიშვილმა 2007 ნოემბერში დანიშნა და სადამფუძნებლო დოკუმენტების საქაღალდეში ყველა ეს საბუთი ინახება. კომპანია "ცენტრ პოინტ ინვესტმა", რომელსაც მამუკა ბახტაძე ხელმძღვანელობდა, ასობით ადამიანის ფული მიითვისა და ხალხი უმძიმეს მდგომარეობაში აღმოჩნდა.
„ცენტრ პოინტის“ ხელმძღვანელი გუკა რჩეულიშვილი, ამბობს, რომ კომპანია ცენტრ პოინტ ინვესტი, რომელსაც მამუკა ბახტაძე ხელმძღვანელობდა, მოქალაქეებისგან ინვესტიციებს, ანუ ნაღდ ფულს იზიდავდა და მათ ბანკზე ბევრად მაღალ პროცენტს ჰპირდებოდა. საუბარია, ჯამში, რვა მილიონ დოლარზე.
„კურიერის“ ინფორმაციით, მამუკა ბახტაძემ თანამდებობა 2009 წლის 6 ივლისს დატოვა, მას შემდეგ, რაც „ცენტრ პოინტ ინვესტი“ უკვე გადახდის უუნარო იყო და ასობით მენაბრე ფულის დაბრუნებას ითხოვდა. მაშინ კომპანია სამართავად „დექსუსს“ გადაეცა, რომელსაც კრიზის უნდა დაეძლია. გუკა რჩეულიშვილი ამბობს, რომ მამუკა ბახტაძე დროებითი მენეჯმენტის შესვლის წინააღმდეგ იყო.
ამავე კომპანიაში ერთ-ერთი პროექტის ხელმძღვანელად ბახტაძის დედა - მანანა ნანიტაშვილი, მუშაობდა. ის გელოვანის გამზირზე დაკიდული ბაღების მენეჯერი იყო.

ნიუპოსტი  Timer.ge-ზე დაყრდნობით
სააგენტო „თაიმერი“ ინფრასტრუქტურის მინისტრის და აზიის განვითარების ბანკის წარმომადგენლის „საიდუმლო“ შეხვედრაზე წერს.
„თაიმერის“ წყაროს ინფორმაციით, ინფრასტრუქტურის სამინისტროში გამართულ შეხვედრაზე, ბანკს მინისტრმა და მისმა მოადგილეებმა წინმსწრებად მოსთხოვეს არა 10%-ის, არამედ 30%-ის გადარიცხვა, რითაც  გაოცებული დატოვეს ბანკის მესვეურები. სააგენტოს ცნობით, შეხვედრაზე დაისვა კითხვა,  თუ რატომ უნდა გადაიხადოს საქართველომ აუთვისებელ ფულში პროცენტი, მითუმეტეს, რომ ჯერ სამუშაოები არ არის დაწყებული და 10%-ის გადარიცხვაც კი ნაჩქარევია. 
„საბოლოოდ გაირკვა, რომ მაია ცქიტიშვილს „კეთილი მიზნები“ ამოძრავებს და ახალ პრემიერს „დუ შაშს“ უგორებს – ბანკიდან ინფრასტრუქტურის განვითარების პროექტებისათვის გამოყოფილი თანხის 30%-ი ბიუჯეტის შესავსებად სჭირდება! დიახ, არც მეტი და არც ნაკლები – სესხი ბიუჯეტის შესავსებად! აზიის განვითარების ბანკს ჯერ მომხდარი ფაქტი მილიარდნახევარი დოლარის გაქრობა ვერ „მოუნელებია“, რომლის შესახებ მმართველი ძალა მხოლოდ პრემიერ კვირიკაშვილის გადადგომის შემდეგ ალაპარაკდა (თუმცა არავის უთქვამს გამოძიებას იწყებენ თუ არა) და უცებ, ამ ფონზე, რამდენიმე მილიარდიანი პროექტიდან 30%-ის ერთბაშად გადარიცხვას სთხოვენ. ჩვენი ინფორმაციით ბანკი „ამ ეტაპზე თავს იკავებს, ფიქრობს“,-აღნიშნავს სააგენტო

